
Tahlil

ishlab chiqarishning qaysi sohalarida 
rivojlanishi mumkin?

Iqtisodiy hayotda “klaster” soʻzi tez-tez tilga olinadigan atamaga aylanib qoldi. Mamlakatimizda, 
avvalambor, paxta-toʻqimachilik klasterlari tashkil topa boshladi. Unda texnologik zanjir paxta 
xomashyosini yetishtirish, uni qayta ishlash, toladan kalava ip, undan gazlama va tayyor mahsulotlar 
ishlab chiqarishni  oʻz ichiga qamrab oladi. Bu jarayonda xomashyoni yetishtiruvchi fermerlar, paxta 
tozalash zavodi, uni qayta ishlash korxonasi, toʻqimachilik fabrikasi va kiyim-kechak ishlab chiqaruvchi 
korxonani birlashtirishdan maqsad — har bir ishlab chiqarish boʻgʻinida sifatni taʼminlash va xarajatlarni 
maqbullashtirish orqali yakuniy mahsulot raqobatbardoshligiga erishish hisoblanadi. Xorazmda bundan keyin 

yangi oila qurayotgan kelin-
kuyovlarga ota-onalari 
tomonidan kitob toʻla 
javon tuhfa etiladi. Ushbu 
ezgu tashabbus zamirida 
xalqimizga xos yana bir ajoyib 
qadriyat yuzaga  chiqadi. Biz 
barchaga namuna boʻladigan 
yangilikni gazetxonlarga 
yetkazish barobarida bu yangi 
tashabbusda faol ishtirok 
etganlarning fikrlarini ham 
yozib oldik.

MunosabaT

Davlatimiz rahbarining yaqinda 
eʼlon qilingan “Onalar va 
bolalar salomatligini muhofaza 
qilish, aholining reproduktiv 
salomatligini mustahkamlash 
chora-tadbirlari toʻgʻrisida”gi 
qarori onalik va bolalikni 
muhofaza qilish, aholining 
reproduktiv salomatligini 
mustahkamlashda muhim asos 
boʻldi.

Taʼlim

TADBIRKOR MAKTAB QURDI

2030O‘ZBEKISTON
   STRATEGIYASI

da Oliy Majlis palatalari va siyosiy partiyalar 
rolini yanada oshirish bilan bogʻliq maqsad-
lar birma-bir koʻrsatib oʻtilgani xalq vakili 
 sifatida eʼtiborimizni tortdi. 

samarqandning
Ezgu tashabbus

YO‘L XO‘JALIGI SOHASI YANGICHA 
YONDASHUV ASOSIDA RIVOJLANTIRILADI

Prezident Shavkat Mirziyoyev 12-sentabr kuni yo‘l xo‘jaligi tizimini isloh qilish 
masalalari bo‘yicha yig‘ilish o‘tkazdi.

Yurt taraqqiyoti, inson 
kamoloti sifatli taʼlim 
bilan belgilanadi. Bugun 
aholi soni ortib borayotgan, 
yangi massivlar bunyod 
etilayotgan hududlarda, 
tabiiyki, yangi maktab lar 
qurishni ham davrning o‘zi 
taqozo etadi. 

Bir ishonib, 
bir ishonmay... 

Jamila ShERMUHAMEDOVA, 
falsafa fanlari doktori, 
professor:

— Istiqlolning shukuhli kunlarida ish-
chi guruh bilan Xorazm viloyatida boʻlib 
oʻtgan bayram tantanalarida qatnashdik 
va Urganch shahrida yangi ochilgan 
yoshlar kutubxonasiga bordik. Juda 
zamonaviy usulda qurilgan mahobat-

Yangilangan konsti - 
tut siyaviy-huquqiy sha roitda mam - 
la katimiz taraq qiyotining asosiy yoʻ-
nalishlari takomillashtirilayotgan bir 
paytda Prezidentimizning “Oʻzbekiston 
— 2030” strategiyasi toʻgʻrisida”gi farmoni 
qabul qilingani amalga oshirilayotgan keng 
koʻlamli islohotlarni yangi bosqichga olib 
chiqishi bilan ahamiyatlidir. 

Beshta yoʻnalish va 100 maqsaddan 
iborat strategiyadagi toʻrtinchi — qonun 
ustuvorligini taʼminlash, xalq xizmatidagi 
davlat boshqaruvini tashkil etish yoʻnalishi-

Bundan besh oy avval mamlakatimizda 
umumxalq ovoz berishi orqali yangi 
tahrirdagi Konstitutsiyamiz qabul qilindi. 
Koʻp millatli xalqimiz fikr-mulohazalari 
va takliflari asosida takomillashtirilgan 
Konstitutsiyamizdagi yangilanishlarda 
fuqarolarimizning mulkka ega boʻlish, 
taʼlim olish, mehnat qilish, soʻz va eʼtiqod 
erkinliklari hamda axborotga ega boʻlish 
huquqlari oliy qadriyat darajasiga 
koʻtarildi. 

Soʻnggi 6 yilda mamlakatimizda yoʻllar 
qurish va taʼmirlashga ajratilayotgan mab-
lagʻlar 3 karra oshgan. Avtomobil yoʻllari 
qoʻmitasi tarkibidagi korxonalarga 2 ming-
dan ziyod maxsus texnika xarid qilingan. 
Bular orqali 65 ming kilometr yoʻllar quril-
gan va taʼmirlangan.

Oʻtgan yildan “Mening yoʻlim” loyi hasi 
ham boshlanib, ichki koʻchalar aholi tak-
liflari asosida qurilib taʼmirlanadigan tizim 
joriy qilindi. Shu yilning oʻzida 470 ta ma-
halladagi ichki yoʻllar uchun 410 milliard 
soʻm yoʻnaltirildi. Natijada 3 million 600 
ming aholining mushkuli oson boʻldi.

Umuman, 3 mingga yaqin mahalla 
yoʻllariga ilk bor asfalt yotqizildi, yana 2 
mingta mahalladagi tuproq yoʻllar shagʻal 
qoplamaga oʻtkazildi.

Lekin sohada bir qator tizimli muam-
molar ham bor. Asosiy kamchilik lardan 
biri — qurilayotgan yoʻllarning sifatsizligi. 
Yangi yoʻllar koʻp oʻtmay yaroqsiz ahvolga 
kelayotgani uchun yana taʼmirlanmoqda.

Yoʻllarni loyihalash meʼyorlari eskirgan. 
Ularning katta-kichikligi yoki hududlarning 
iqlim sharoitiga qaramay, bir xil andoza qoʻl-
lanmoqda. Loyihalarda yoʻl boʻyi infratuzilma-
si nazarda tutilmagani bois, aksariyat savdo 
va servis shoxobchalari tartibsiz joylashgan.

Sifat pastligining yana bir sababi — yoʻl 
nazoratining sustligi. Bu boradagi hozirgi 
talablar shundayki, texnik nazoratchilar 

asosiy vaqtini yoʻlning sifatini tekshirish-
ga emas, pudratchining hujjatlarini oʻrga-
nishga sarflaydi. Yoʻl qurilishida zamonaviy 
texnikalarni boshqara oladigan malakali 
kadrlar yetishmaydi.

Yoʻllarni monitoring qilishning avtomat-
lashgan tizimi yoʻqligi sababli qaysi yoʻldan 
qanday hajmda yuk oʻtayotgani maʼlum 
emas. Yoʻllarda uning yuk koʻtarish im-
koniyatidan ogʻir boʻlgan transportlar ham 
harakatlanmoqda.

Yigʻilishda shu kabi muammolar tahlil 
qilinib, yangi chora va takliflar koʻrib chiqildi.

— Sifatli yoʻl odamlarning kayfiyati va 
iqtisodiyotimiz “arteriyasi” hisoblanadi. 
Shu bois, yoʻl qurilishiga yangicha yon-
dashuvlarni joriy qilib, sifatni oshirish, so-
hani raqamlashtirish va xususiy sektorni 
keng jalb qilish kerak, — dedi Shavkat 
Mirziyoyev.

Yigʻilishda avtomobil yoʻllarini loyi-
halash, qurish, taʼmirlash va saqlash boʻyi-
cha vazifalar belgilandi.

Avvalo, loyihalashni kompleks yon-
dashuv asosida takomillashtirish zarurligi 
taʼkidlandi. Yaʼni bugungi kun talabidan 
kelib chiqib, avtomobillar toʻxtash joyi, 
yoqilgʻi quyish shoxobchasi, ovqatlanish, 
savdo va texnik xizmat koʻrsatish obyekt-
lari qayerda joylashishi, qayerda daraxt 
ekilishi loyihaning oʻzida mujassam boʻli-
shi kerak.

Davlatimiz rahbari yoʻl qurilishida “re-
surs” usulidan “hajm” usuliga oʻtish taklifi-
ni qoʻllab-quvvatladi. Bu borada Xalqaro 
konsultant muhandislar federatsiyasi stan-
dartlari qoʻl keladi. Unga koʻra, maxsus 
sertifikatga ega muhandislar yoʻl qurilishi-
dagi barcha jarayonlarni nazorat qiladi va 
yakuniy sifatga javob beradi.

Ichki yoʻllarni qurish va taʼmirlash 
uchun byudjet mablagʻlari faqat “Mening 
yoʻlim” dasturi orqali ajratilishi aytildi.

— Endi qayerda ichki yoʻl qurish, qaysini 
taʼmirlashni odamlarimizning oʻzi hal qiladi. 
Shunday qilsak, loyi hani tanlab olishda va 
sifatni taʼminlashda ochiqlik boʻladi, toʻliq 
jamoatchilik nazorati oʻrnatiladi, — dedi 
 Prezident.

Kelgusi yil mazkur dastur uchun kami-
da 800 milliard soʻm ajratilishi belgilandi.

Maʼlumki, rivojlangan mamlakatlarda 
ham yoʻllarni qurish yoki taʼmirlash toʻliq 
davlat hisobidan amalga oshirilmaydi. Yur-
timizda xususiy sherik lik boʻyicha qonuniy 
asoslar yaratilgan boʻlsa-da, yoʻl sohasida 
bu jarayon sust ketmoqda. Shu bois inves-
torlarga qoʻyiladigan shartlar va davlatning 
majburiyatlarini aniq belgilab, yoʻl loyihalari-
ga xususiy sheriklarni faol jalb qilish zarurligi 
qayd etildi.

Shuncha mablagʻ va mehnat bilan 
qurilayotgan yoʻllarni sifatli saqlash ham 
zarur. Masalan, chet ellarda yoʻllarda yuk 

transportlari vaznini oʻlchaydigan nazorat 
tarozilari oʻrnatiladi. Bunday tarozilarni 
mamlakatimizda ham xususiy sheriklik 
asosida oʻrnatish taklifi bildirildi.

Shaharlardagi yoʻllarni saqlash va atro-
fini koʻkalamzorlashtirish uchun obodon-
lashtirish boshqarmalari maxsus texnika-
lar bilan taʼminlanadi.

Bugungi kunda yoʻllarda huquqbuzarlik-
larni qayd etuvchi 2 ming 500 dan ziyod 
kamera va radarlar oʻrnatilgan. Aholi yashash 
joylarida cheklangan tezlik 60 kilometr-soat-
ga tushirilgan. Natijada yoʻl-transport hodi-
salari 30 foizga kamaygan. Haydovchilarga 
qulaylik yaratish uchun “aqlli chorraha” va 
“aqlli svetofor” boshqaruv tizimlarini kengroq 
joriy qilish zarurligi aytildi.

Tumanlarda yoʻl va koʻpriklar qurish 
hamda taʼmirlash boʻyicha uch yillik dastur 
qabul qilish, yoʻl korxonalarini moliyaviy 
sogʻlomlashtirish va moddiy-texnik ba-
zasini yaxshilash yuzasidan topshiriqlar 
berildi.

Umuman, yigʻilishda qayd etilgan bar-
cha choralarni inobatga olgan holda, avto-
mobil yoʻllari sohasini rivojlantirish boʻyi-
cha qaror loyihasi ishlab chiqish vazifasi 
qoʻyildi.

Soha mutasaddilari va viloyat hokimlari 
kun tartibidagi masalalar boʻyicha axborot 
berdi.

OʻzA 

BUnIng UchUn Oʻz hIsOBIDan 
23 MIllIarD sOʻM MaBlagʻ sarflaDI

Davomi 2-betda

OCHIQLIK VA SHAFFOFLIK — 
DEMOKRATIYA MEZONI

SOG‘LOM MILLAT — 
OG‘LOM DAVLAT

SANOAT KLASTERI

sepga –kitob to‘la javon
li va maftunkor  binoda oʻziga xos muhit 
yaratilgan. Kutubxona bilan tanishar 
ekanmiz, birinchi qavatdagi savdo boʻli-
mida kitobga toʻla, bir-biridan chiroyli va 
ixcham javonlarga koʻzimiz tushdi.  

Javonning tepa tokchasida Qurʼoni 
karim, islom diniga oid kitoblar, qu yiroqdagi 
tokchasida sarkarda va hukmdorlar faoliya-
tiga oid asarlar, shuningdek, tarixiy shaxslar, 
oila odobi, farzand tarbiyasi, psixologiyaga 

doir qoʻllanmalar joy olgan. Kitoblar orasi-
da adabiyotimizning nodir durdonalari, 
mashhur shoirlarimizning sheʼriy turkum-
lari, opa-singillarimiz uchun pazandalik, 
goʻzallik sirlari haqidagi toʻplamlar, bola-
jonlar uchun ertaklar, turli albomlar ham 
bor. Kitob koʻrayotib, kutubxona xodimasi-
ga savol bilan murojaat  qildim: 



nuqTaYi nazar

Taʼlim

Xalqaro konferensiya 

Unda asosiy maqsad xalqaro savdo hamkorligini 
oshirish boʻyicha umumiy fikrga ega boʻlgan akademik 
doiralar, hukumat va sanoat vakillari oʻrtasida bilim, 
ilgʻor tajribalar almashishga qaratildi.

Tadbirda deputatlar, mahalliy va xorijiy tashkilotlar, 
jumladan, Jahon savdo tashkiloti, Yevropa Ittifoqi 
vakillari, AQSH, Buyuk Britaniya, Xitoy, Fransiya, 
Hindiston, Yaponiya diplomatik korpusi vakillari, 
olimlar hamda talabalar  ishtirok etdi.

Qayd etilganidek, JSTning asosiy maqsadlaridan biri 
oʻzini oʻzi himoya qilishni kuchaytirish va proteksionizm 
qoʻllanishini bekor qilishdan iborat. Mazkur tashkilot 
xalqaro tijorat uchun qulay huquqiy tizimni taqdim eta 
oladigan imkoniyat eshigini ochishi bilan ham eʼtibor 
qozongan. Oʻzaro qabul qilingan muhim hujjatlar 
davlatlarning savdo siyosatini kelishilgan mezonlarda 
yuritishida masʼuliyat yuklaydi. Bundan koʻzlangan 
maqsad — jahon bozorida muvaffaqiyatli faoliyat 
yuritishda tovarlar va xizmatlarni ishlab chiquvchilar, 
eksportyor va importyorlarga koʻmak berish.

— Xalqaro savdoni liberallashtirish, savdo 
bitimlari odilligini taʼminlash, iqtisodiy oʻsish va xalq 
farovonligini oshirish JSTning asosiy funksiyalari 
sirasiga kiradi, — deydi Raqobatni rivoj lantirish va 
isteʼmolchilar huquqlarini himoya  qilish qoʻmitasi 
raisi oʻrinbosari Farrux  Qoraboyev. — JST unga aʼzo 
mamlakatlardan ichki bozorni erkinlashtirishni qatʼiy 
talab qiladi. Ushbu vazifani bajarish esa unchalik oson 
kechmaydi. Sababi arzon va sifatli mahsulotlar ishlab 
chiqaruvchi chet el korxonalariga raqobat qila olmagan 
milliy korxonalar tanazzulga uchrashi mumkin.

Shunday ekan, JSTga aʼzolikdan Oʻzbekiston uchun 
kutiladigan natija qanday boʻladi? Albatta, har bir 
ishning samaradorligi oʻsha davlat, muhitdagi yaratilgan 
sharoitlar va tayyorgarlik darajasiga chambarchas 
bogʻliq. Buning uchun iqtisodiyotni erkinlashtirish 

Inson qadri ulugʻlangan yurtda ya-
shab, tadbirkorlarga berilayotgan im-
koniyatlardan unumli foydalangan holda 
turar joy binolari qurish, ishlab chiqarish, 
xizmat koʻrsatish sohalarida hududning 
ijtimoiy-iqtisodiy yuksalishiga munosib 
hissa qoʻshib kelayotgan tadbirkor Abdu-
karim Saksonov eng savobli ish — yosh 
avlod uchun taʼlim maskani qurishni ham 
maqsad etdi va yangi oʻquv yilida 23 
milliard soʻm homiylik mablagʻi evaziga 
zamonaviy maktab binosini qurib, foyda-
lanishga topshirdi. 

“Qalami oltindan boʻlsa ham ilm tolibi-
ga qilingan ehson sadaqaning eng afza-
lidir”, deyilgan muqaddas kitoblarimizda. 
Oʻsib kelayotgan yosh avlod koʻz oʻngida 
amalga oshirilgan bunday savobli amal 
ular saxovatli, xalqparvar, Vatan uchun 
sidqidildan xizmat qiladigan insonlar 
boʻlib ulgʻayishida tarbiyaviy ahamiyatga 
ega. 

“Tadbirkor — elga madadkor” iborasi 
hayotimizda amaliy misollar bilan namo-
yon boʻlmoqda. Hozir ishbilarmonlar soha 
va tarmoqlar rivojiga hissa qoʻshyapti, 
yangi ish oʻrinlari tashkil qilib, koʻpchilik-
ning rizq topishi uchun yangi imkoniyat 
eshiklarini ochyapti. Ular orasida yurtimiz 
obodligi va xalqimiz farovonligi yoʻlida 
xayrli tashabbuslarni amalga oshirayot-
ganlar ham koʻp. Abdukarim Saksonov 
ana shunday zamondoshlarimizdan biri. 
Koʻp yillardan buyon quruvchilik va xiz-
mat koʻrsatish sohalarida faoliyat yuri-

JST: KENG IMKONIYATLAR 
MAYDONI

Jahon iqtisodiyoti va diplomatiya universitetida Koreya respublikasining 
mamlakatimizdagi elchixonasi bilan hamkorlikda “Oʻzbekistonning JsTga kirish 

yoʻli” mavzusida xalqaro konferensiya boʻlib oʻtdi.

tayotgan tadbirkor oʻziga xos landshaft 
va dizayndagi koʻp  qavatli turar joy bino-
lari, ijti moiy  infratuzilma inshootlari, yirik 
savdo majmualarini barpo qilib, hududlar 
obodligiga hissa qoʻshmoqda. 

Inson oʻz mehnati, harakatlari sama-
rasini koʻrsa, behad suyunadi. Ana shun-
day baxtga sazovor boʻlgan Abdukarim 
Saksonovga Mustaqilligimizning 32 yil-
ligi arafasida “Mehnat shuhrati” ordeni 
berildi. Bu, albatta, mamlakatimizda oʻz 
hayotini, kuch-gʻayratini xalqiga, Vatani 
taraqqiyotiga bagʻishlagan tadbirkorlar-
ga koʻrsatilayotgan eʼtibor va ragʻbatning 
yana bir amaliy koʻrinishidir. 

Keng va yorugʻ sinfxonalar, zamonaviy 
jihozlar va oʻquv qurollari bilan taʼmin-
langan yangi maktab 990 oʻringa moʻl-
jallangan boʻlib, binoda oshxona, sport 

zali, kompyuter sinfi, kutubxona, taʼlim 
tizimiga tatbiq etilgan eng soʻnggi labo-
ratoriya jihozlari, kasb-hunar egallashga 
moʻljallangan maxsus xonalar mavjud. 
Oʻqituv chilar imtihon asosida saralab 
olingan. Bu esa, oʻz navbatida, taʼlimda 
sifat va samaradorlikka erishishga, yan-
gi Oʻzbekistonning yangi taʼlim tizimini 
yaratishga asos boʻladi.

Prezidentning 2022-yil 30-dekabr-
dagi “2023-2025-yillarda Oʻzbekis-
ton Respublikasining ijtimoiy va ishlab 
chiqarish infratuzilmasini rivojlantirish 
chora-tadbirlari toʻgʻrisida”gi qaroriga 
asosan, 2023-yilga moʻljallangan inves-
titsiya das turi doirasida Navoiy viloyati-
dagi 9 ta maktabda qurilish-taʼmirlash 
ishlari olib borildi. Ushbu maqsadlarga 
investitsiya dasturi doirasida 32,1 mil-
liard soʻm ajratildi. Qolaversa, boshqa 
dasturlar doirasida yoʻnaltirilgan 13,1 
milliard soʻm hisobiga ham 2 ta maktab-

va sanoat tarmoqlari baravar rivojlanishi, maqbul 
soliq tizimini vujudga keltirish, narx-navo, tovarlarni 
standartlash va sertifikatsiya qilish tizimini tartibga 
solish, xorij sarmoyalari jozibadorligini oshirish kabi 
qator ishlarni bajarish talab qilinadi.

Konferensiya ishida qilingan maʼruzalar, muhokama 
va taqdimotlar bu borada muhim platforma boʻlib 
xizmat qiladi.

Xususan, savdoga koʻmaklashish va tartibga solish 
islohotlari boʻyicha ekspertlar Oʻzbekistonning savdoni 
tartibga solish bilan bogʻliq islohotlarini, JST standartlari 
va amaliyotiga qay darajada moslashtirilganini tahlil qildi. 

Oʻzbekistonning JSTga aʼzo boʻlish orqali kelajakda 
erisha oladigan potensial iqtisodiy foydasi, chet 
el bozorlariga kirish, yangi savdo imkoniyatlari, 
tashkilotga muammosiz oʻtishni taʼminlash uchun 
ishlab chiqilishi va takomillashtirilishi lozim boʻlgan 
huquqiy hamda institutsional asoslarga qaratilgan 
muhokamalar boʻlib oʻtdi.

Ekspertlar mahalliy sanoat va uning tarmoqlariga 
potensial taʼsirni, iqtisodiy oʻsishi kutilayotgan sohalar 
va yuzaga kelishi mumkin boʻlgan yangi muammolarni 
oʻrganib chiqdi. Oʻzbekistonning JSTga kirish yoʻlida 
beriladigan koʻmak, xalqaro hamkorlik va sheriklik 
muhimligi borasida fikr-mulohazalar bildirildi.

Shu bilan birga, kichik biznes, yirik sanoat 
korxonalari va nodavlat tashkilotlar ishtiroki orqali 
JSTga kirishning ijobiy taraflari chuqur tahlil qilinib, 
Oʻzbekiston uchun keng koʻlamli imkoniyatlar 
yaratilishi taʼkidlandi.

Konferensiyada mamlakatimizda va jahonda taniqli 
maʼruzachi va spikerlar mavzuga doir mulohazalari 
bilan oʻrtoqlashdi.

Lutfulla SUVONOV,
“Yangi O‘zbekiston” muxbiri

Davlat tadbirkorlar bilan manfaatli hamkor-
lik qilib, ularni qoʻllab-quvvatlashni boshladi. 
Joylarda bandlikni oshirish imkoniyati ortdi. 
Davlatning tadbirkorlarga, tadbirkorlarning 
esa davlatga ishonchi yuksaldi. Bu yangi Oʻz-
bekistonning yangi va muhim qadamlarini bel-
gilab berdi.

Tadbirkorlar bilan ochiq muloqotlar nati-

jasida tadbirkorlik sohasida koʻp lab tizimli 
muammolar hal etildi. Biznes yuritishni sod-
dalashtirish, soliq yukini kamaytirish, yangi 
loyihalarni amalga oshirish tizimi yaratildi. 
Mulk huquqini taʼminlash boʻyicha izchil ish-
lar bajarildi.

Qatʼiy islohotlar, muhim qadamlar bir-bi-
riga ulandi. Tadbirkorlik subyektlarining 
huquq va qonuniy manfaatlarini ishonchli hi-
moya qilish maqsadida joriy yil 4-sentabrda 

davlatimiz rahbarining “Oʻzbekiston Res-
publikasi Prezidentining tadbirkorlar bilan 
2023-yildagi ochiq muloqotida belgilangan 
vazifalarni amalga oshirish chora-tadbirlari 
toʻgʻrisida”gi qarori qabul qilindi. Joriy yil 
18-avgust kuni tadbirkorlar bilan oʻtkazilgan 
ochiq muloqot doirasida kelib tushgan qa-
riyb 6 mingta  murojaatda koʻtarilgan tizimli 
muammolar yechimiga qaratilgan taklif va 

tashabbuslar olindi. Bu kelgusida sohani 
rivojlantirish, muammolarni bartaraf etishda 
muhim ahamiyat kasb etadi.

Endi Biznesni rivojlantirish  banki huzurida 
xalqaro moliya institutlari mablagʻlari va xu-
susiy investitsiyalarni jalb qilish orqali istiqbolli 
kichik biznes loyihalarini amalga oshiradigan 
“Kichik biznesni rivojlantirish jamgʻarmasi” 
masʼuliyati cheklangan jamiyati tashkil etilishi 
belgilandi. 

Qoraqalpogʻiston Respublikasi, viloyat-
lar va Toshkent shahrida kichik tadbirkorlik 
subyektlariga biznes loyihalar ishlab chiqish, 
moliyalashtirish va ishga tushirishga koʻmak-
lashish, ularga konsalting xizmatlari koʻr-
satishga masʼul boʻlgan 14 ta Kichik biznesga 
koʻmaklashish markazi ochilishi soha vakillari-
ni har tomonlama qoʻllab-quvvatlashga xizmat 
qiladi.

Kichik biznes loyihalari uchun qulay shart-
larda 7 yilgacha boʻlgan muddatda kreditlar 
ajratilib, ijobiy kredit va soliq tarixiga ega ham-
da Kichik biznesga koʻmaklashish markazlari 
yordamida loyi halarini amalga oshirayotgan 
tadbirkorlik subyektlari faoliyatini kengaytirish 
uchun kreditlar ajratishda ularga garov talabi 
50 foiz kamaytiriladi. 

Aholini sifatli mahsulotlar bilan taʼminlash, 
zarur mahsulot ishlab chiqarishni koʻpayti-
rish, zamonaviy xizmatlar koʻrsatish, yangi 
ish oʻrinlari yaratish masalalarida asosiy rol 
oʻynayotgan ishbilarmonlik rivojlansa, boshqa 
sohalarda ham oʻsish kuzatiladi. Buni rivojlan-
gan mamlakatlar tajribasi ham tasdiqlaydi.

Ayni maqsadda “140 ta ilgʻor sanoat kor-
xonasi” dasturi amalga oshirilishi va loyihalar-
ni moliyalashtirish uchun xorijiy valyutada yil-
lik 4 foiz, milliy valyutada yillik 10 foiz stavka-
da 10 yil muddatgacha kredit ajratilishi yangi 
turdagi yuqori texnologik mahsulotlar ishlab 
chiqarish va mavjud quvvatlarni kengaytirish-
ga xizmat qiladi.

Mazkur hujjat bilan soliq majburiya ti, iqti-
sodiy sudlarda ishlarni koʻrish, kameral soliq 
tekshiruvi oʻtkazish boʻyicha ham vazifalar 
belgilanmoqda. 

Hayotga tatbiq etilayotgan islohotlar 
natijasida iqtisodiyotning ustuvor yoʻna-
lishi boʻlgan tadbirkorlik faol rivoj lanib, 
taraqqiy etib bormoqda. Ammo bu jara-
yonda soliqlardan qochib, imkoniyat va im-
tiyozlarni suiisteʼmol qilib, oʻz majburiya-
tini bajarmasdan kelayotgan “tadbirkorlar” 
ham uchrab turibdi. Hozir mamlakatimizda 
“xufiyona iqtisodiyot”ning ulushi 40 foiz 
atrofida. Shuning oʻziyoq soha vakillari-
ning masʼuliyatli boʻlishi, atrofidagi qonun-
buzarlarga nisbatan murosasiz kurashishi 
kerakligini anglatadi. Qonun doirasida ish-
layotgan, ish oʻrni yaratayotgan, ilgʻor tex-
nologiyalar joriy qilib, yangi mahsulotlarni 
oʻzlashtirayotgan ishbilarmonlar hamisha 
davlat himoyasi va qoʻllab-quvvatlovida 
boʻladi. Zero, qars ikki qoʻldan chiqadi.

Bu mamlakat rivojiga ijobiy taʼsir koʻrsatadi, 
ishbilarmonlar safi kengayadi, buning ortidan 
dasturxonimiz toʻkin, xalq ham, davlat ham 
boy boʻladi.

QARS IKKI QO‘LDAN CHIQADI 

Odamlarimiz orasida 
tadbirkorlikka qiziqish, ishonch 
tobora ortmoqda. Ular nafaqat 
oʻzi va yaqinlari bandligi, 
balki mahalla-koʻyning ham 
dasturxoni toʻkin boʻlishiga hissa 
qoʻshmoqda. Eʼtiborli jihati, 
saʼy-harakatlar natijasida yangi 
tadbirkorlar sinfi shakllandi, 
jamiyatimizda haqiqiy kuchga, 
islohotlar drayveriga aylandi. 
Endi mavjud salohiyatga 
tayanib, yanada yuqori marralar 
koʻzlanmoqda.

Jaloliddin USMONOV,
Xalqaro press-klub raisi

da qurilish-taʼmirlash ishlari bajarildi. 
Natijada 3880 ta qoʻshimcha oʻquvchi 
oʻrni ochildi.

2023-2024-oʻquv yilida viloyatdagi 366 
ta umumiy oʻrta taʼlim maktabining 1-sin-
figa 20 374 bola qabul qilindi.

Albatta, bu orqali taʼlim muassasala-
ri mutlaqo yangi, zamonaviy koʻrinishga 
kelib, moddiy-texnik bazasi yaxshilandi. 

Taʼlim mazmuni va sifati ham shunga 
hamohang va uygʻun boʻlishi shubhasiz. 
Viloyatda oʻquvchilar bilan individual ish-
lash amaliyoti, yaʼni “Abituriyent shtabi” 
tashkil etilgani natijasida bitiruvchilarning 
oliy taʼlim muassasasiga kirish koʻrsat-
kichlari oxirgi uch yilda sezilarli oʻsishiga 
erishildi. Xalqaro va milliy sertifikatga ega 
xorijiy til oʻqituvchilari soni 2021-yilda 46 
foizni tashkil etgan boʻlsa, joriy yilga ke-
lib, 80 foizga yetdi. 

Maktablar soʻnggi 3 yilda qariyb  
3 ming dona zamonaviy kompyuter jam-
lanmasi bilan taʼminlandi. 

Bugun taʼlimga koʻrsatilayotgan eʼti-
bor hamda yoshlarni har tomonlama 
qoʻllab-quvvatlash, ularga yaratilayotgan 
imkoniyatlarga javoban oʻquvchilar ham 
quvonarli yutuqlarni qoʻlga kiritmoqda.

Jumladan, Navoiy shahridagi 
8-umumiy oʻrta taʼlim maktabi oʻquv-
chisi Fozilbek Safarov bir vaqtning 
oʻzida AQSH, Yevropa, Janubiy Koreya 
va Oʻzbekistonning 12 ta oliygohi tala-
baligiga qabul qilinib, 382 ming AQSH 

dollari miqdoridagi grant sohibi boʻldi. 
Navoiy shahridagi 1-ixtisoslashtirilgan 
maktab bitiruvchisi Suhrob Xalilov esa 
Xitoy xalqaro matematika oromgohi 
olimpiadasida bronza medalni qoʻlga 
kiritdi. Navoiy shahridagi 7-umumiy 
oʻrta taʼlim maktabining 3-sinf oʻquv-
chisi Jasurali  Shodiyev yaqinda in-
gliz tilidan IELTSda 6 ballik natijaga 
 erishib, mamlakatimiz tarixida bu bora-
da eng yosh bilimdon sifatida tan olindi 
va Prezidentning maxsus sovgʻasi bi-
lan taqdirlandi.

Muhimi, taʼlimga berilayotgan bu eʼti-
bordan bugun ota-onalar ham, bolajonlar 
ham xursand. Yangi, zamonaviy, bar-
cha qulayliklarga ega binolarda taʼlim 
olish oʻquvchilarning oʻqishga qiziqishini 
 oshirishi barobarida, ularda bolaligidanoq 
masʼuliyatni his etish tuygʻularini shakl-
lantirishi, yutuqlariga asos boʻlishi shub-
hasiz.

G‘olib ABDUSALOMOV,
“Yangi O‘zbekiston” muxbiri

TADBIRKOR MAKTAB QURDI
BUnIng UchUn Oʻz hIsOBIDan 

Jumladan, saylovchilar bilan elektron 
muloqotga kirishish, deputat soʻrovini 
elektron tarzda yuborish va nazoratga 
 olish imkoniyatini taʼminlash, parlament 
va uning organlari ish jarayonlarini raqam-
li transformatsiya lash, shu jumladan, ular 
tomonidan qarorlar qabul qilish jarayonini 
100 foiz raqamlashtirishga oid maqsadlar-
ni keyingi yillarda amalga oshirilayotgan 
ochiqlik siyosatini yanada yuqori bosqich-
ga olib chiqishga qaratilgan chaqiriq, deb 
baholagan boʻlardik. 

Oʻrni kelganda aytish kerak, soʻz 
erkinligi fuqarolarning taʼqib va qatagʻon-
lardan qoʻrqmasdan oʻz fikr va gʻoyala-
rini erkin ifoda etishini kafolatlaydigan 
asosiy huquqdir. Bu tamoyil xalqaro 
huquq normalarida ham himoyalangan. 
BMT Inson huquqlari komissiyasi eʼtirofi 
boʻyicha, soʻz erkinligi — inson rivojla-
nishining ajralmas omili. Insonlarning 
haq-huquqlari, manfaatlari haqida soʻz 
yuritadigan boʻlsak, unga demokratiya-
siz, soʻz va matbuot erkinligisiz erishib 
boʻlmaydi. Soʻz erkinligi, matbuot erkin-
ligi — demokratiyaning qon aylanish 
tizimidir, usiz bu tushunchalar faoliyat 
koʻrsata olmaydi. 

Eʼtibor bering, 2016-yilda yurtimizda 
faoliyat olib borgan ommaviy axborot vo-
sitalari soni 1514 tani tashkil etgan boʻl-
sa, 2022-yilning oʻrtalarida bu koʻrsatkich 
1962 taga yetdi. Oʻzbekiston “Chegara 
bilmas muxbirlar” xalqaro nohukumat 
tashkiloti tomonidan tuzilgan 2022-yil 
uchun soʻz erkinligi indeksida oʻz reytingini 
birdaniga 157-oʻrindan 133-oʻringa, yaʼni 
24 pogʻonaga oshirdi. Open Data Watch 
tashkilotining maʼlumotlar ochiqligi boʻyi-
cha global reytingida Oʻzbekiston 66 ball 
bilan dunyoda 40-oʻrinni egallab, Markaziy 
Osiyo davlatlari orasida yetakchilik qil-
moqda. Shuningdek, Oʻzbekiston matbuot 
erkinligi indeksida dunyoning 180 davlati 
ichida 137-oʻrinni egalladi. 2015-yilda esa 
Oʻzbekiston ushbu reytingning 166-pogʻo-
nasida edi.

Bunda davlat xizmatlarini koʻrsatish-
da aholiga yanada qulayliklar yaratish 
va ortiqcha sansalorliklarga barham 
berish, 2024-yil 1-yanvardan boshlab 
barcha shahar va tumanlarda bosqich-
ma-bosqich “Mahalla byudjeti” tizimini 
joriy etish, tashabbusli byudjet amaliyoti-

Oʻtgan 2022-yilda ochiqlik boʻyicha bel-
gilangan talabni buzganlik uchun maʼmuriy 
jazo qoʻllanilishini nazarda tutadigan 
qonun ham qabul qilindi. Xususan, Oʻz-
bekiston Respublikasining Maʼmuriy javob-
garlik toʻgʻrisidagi kodeksi 2157-modda 
bilan toʻldirilib, unda davlat hokimiyati va 
boshqaruv organlari faoliyatining ochiqligi 
toʻgʻrisidagi qonunchilikni buzganlik uchun 
javobgarlik belgilandi.

Soʻnggi yillarda amalga oshirilayotgan 
demokratik islohotlar va fuqarolik jamiya-
tini mustahkamlash jarayonida Oʻzbekis-
ton davlat hokimiyatini demok ratlashtirish, 
xalq va OAV bilan toʻgʻridan-toʻgʻri, shaffof 
muloqotni yoʻlga qoʻ yish, ularning fuqarolik 
va jamoatchilik faolligini qoʻllab-quvvatlash 
borasida ortga qaytmaydigan yoʻlda bor-
moqda. Buni hammamiz bilamiz va faoliya-
timizni shunga monand tashkil qilganmiz. 

Ayni paytda qayd etish kerak, soʻz erkinli-
gi, axborot olish va tarqatish erkinligini birgi-
na jurnalist yoki tahririyatning harakati bilan 
taʼminlashning imkoni yoʻq. Qachonki davlat 

tashkiloti yoki idorasi ochiq boʻlsa, zarur ax-
borotlarni oʻz vaqtida taqdim eta olsa, jur-
nalist oʻzini va keng auditoriyani qiziqtirgan 
mavzuda sifatli, qiziqarli media mahsulot 
tayyorlay oladi. 

Jamiyat hayotining barcha sohalarini 
yanada erkinlashtirish va isloh qilish jara yoni 
izchil davom ettirilayotgan ayni kunlarda 
 qaysi soha yoki tarmoqda boʻlmasin, dolzarb 
muammolar aholimiz bilan ochiq muhokama 
qilinib, ularning yechimi topil moqda. Davlat 
hokimiya ti organlari, jumladan, iqtisodiyot, 
bank-moliya sohasi idoralari, kommunal xiz-
mat, ichki ishlar, tashqi ishlar, taʼlim-tarbiya, 
sogʻliqni saqlash, sud-huquq tizimining par-
lament va mahalliy kengashlarda hisobot 
va axborot berish tartibi yoʻlga qoʻyilib, xalq 
nazorati amalda joriy etildi.

Ochigʻini tan olish kerak, baʼzan “dav-
lat idorasi faoliyatida ochiqlik, shaffoflik 
qanchalik muhim, hokimiyat xalq oldida 
hisob bermasdan oʻz ishini “bilib-bilib” 
bajargani maʼqul emasmidi?” qabilida 
eskicha kayfiyatda fikrlaydiganlar ham 
uchrab turadi. Lekin yaqin oʻtmishdagi 
tajribamiz bunday fikrlash xato ekanini 
aniq koʻrsatdi: davlat organlari va aholi 
oʻrtasida samarali muloqot va konstruk-
tiv munosabat oʻrnatmasdan, xalqimiz-
ga  ishonchli va toʻgʻri axborotlarni yet-
kazmasdan turib, jamiyatning barqaror 
rivojlanishini taʼminlash imkonsiz. De-
mak, ochiqlik boʻyicha qoʻyilgan qadam-
dan ortga chekinishga haqqimiz yoʻq. 

parlament — 
jamiyat koʻzgusi

Kezi kelganda aytish kerak, ochiqlik, 
oshkoralik va shaffoflik nafaqat hukumat, 
balki parlament faoliyatining ham asosiy 
mezoniga aylangan. Zotan, xalq nomidan, 
uning manfaatlarini koʻzlagan holda ish 
koʻradigan oliy vakillik organi har bir faoli-
yati yuzasidan saylovchilarga toʻliq maʼlu-
mot berishdan doimo manfaatdor.

Barqaror milliy taraqqiyotimizning yan-
gi bosqichida davlat boshqaruvini yanada 
demokratlashtirish borasida 2016-yildan 
buyon amalga oshirib kelinayotgan islo-
hotlar natijasida milliy parlamentimiz vako-
latlari izchil kengaytirilib, faoliyati ochiqligi 
va shaffofligi taʼminlanishiga erishilmoqda.

Bugun Oliy Majlis Qonunchilik palatasi 
nafaqat professional qonun ijodkorligi faoli-
yati bilan, balki mamlakat ichki va tashqi 
siyosatiga oid muhim vazifalarni hal etish 
hamda ijro hokimiyati faoliyati ustidan par-
lament nazoratini amalga oshirish, qabul 
qilinayotgan qonunlarning amalga oshi-
rilayotgan ijtimoiy-siyosiy, ijtimoiy-iqtisodiy 
va sud-huquq islohotlari jarayoniga taʼsirini 
kuchaytirish, saylovchilar bilan yaqindan 
muloqot qilish bilan ham shugʻullanmoq-
da. Bu kabi yangilanishlar davlat idorala-
rini xalqimizga yaqinlashtirishga, yurtdosh-

larimizning davlat hokimiyatiga ishonchini 
mustahkamlashga xizmat qilmoqda. 

Keyingi yillarda parlamentning, xusu san, 
Qonunchilik palatasining faoliyati xalqimiz, ja-
moatchilik uchun har tomonlama ochiq-shaf-
fof holda kechmoqda. Axborot maydonida 
deputatlar ishtirokini yanada kengaytirish 
Qonunchilik palatasida muhokama qilingan 
va qabul qilingan qonunlarning mazmun-mo-
hiyati hamda ahamiyatini aholiga yetkazish, 
deputatlar ning jamoatchilik bilan oʻzaro alo-
qalarini zamonaviy media texnologiyalarini 
qoʻllagan holda yangi bosqichga olib chi qish 
va ijtimoiy tarmoqlarda faolligini taʼminlash 
maqsadida Parlament axborot markazi ish 
boshladi.

Internet tarmogʻida dolzarb ahami-
yat kasb etuvchi turli mavzular yuzasi-
dan sharhlar, suhbat va reportajlarni 
doimiy asosda uzatuvchi Parliament TV 
platformasi hamda rasmiy veb-sayt —  
parliament.gov.uzning yangilangan shakli 
ishga tushirildi. Yangi saytda Qonunchilik 
palatasi deputatlariga masofadan turib 
murojaat, savol, taklif berish imkonini 
taqdim etuvchi yangicha platforma ham 
joylashtirildi. 

Yaqin-yaqingacha saylovchilar oʻzi 
saylagan deputatning u yoki bu masala-
da bildirgan pozitsiyasi, nuqtayi nazari-
dan bexabar boʻlib qolardi. Yoki olaylik, 
siyosiy partiyalar rahbarlarining elek-
toratni oʻylantirayotgan muhim masalalar 
boʻyicha aniq-ravshan pozitsiyasini aho-
liga sodda, xalqchil uslubda yetkazish-
da muammolar uchrab turardi. Bundan 
tashqari, Qonunchilik palatasida doimiy 
ravishda oʻtkaziladigan qonun loyihalari 
boʻyicha muhokama jarayonlari, parla-
ment nazoratiga oid tadbirlar, fraksiyalar 
oʻrtasida boʻladigan bahs-munozaralar 
xalqimiz uchun yopiq mavzudek edi 
goʻyo. Garchi parlament gazetasida 
bahs-munozaralar tafsiloti, muhoka-
malarda bildirilgan fikr-mulohazalar 

mazmun-mohiyati mufassal yoritib bo-
rilsa-da, ularda tortishuvni “jonli” tarzda 
koʻrsatishning imkoni boʻlmasdi.

2021-yil 1-dekabrdan boshlab Qonun-
chilik palatasi majlislarining jonli efirga 
uzatilayotgani keng jamoatchilik tomoni-
dan iliq qarshi olinib, parlament faoliyati 
ochiqligi va shaffofligini taʼminlashning 
yangi bosqichi boshlangani qayd etildi.  

Toʻgʻridan-toʻgʻri efirlar palata faoliya-
tini, aniqrogʻi, deputatlar, siyosiy parti-
yalar fraksiyasining u yoki bu qonun loyi-
hasi yuzasidan pozitsiyasini xalqimizga 
jonli tarzda yetkazishga xizmat qilmoq-
da. Endilikda jamoatchilik kutadigan 
qizgʻin munozaralar, deputatlarning oʻt-
kir savollari, sogʻlom raqobat muhitida-
gi tortishuvlar, u yoki bu qonun loyihasi 
yuzasidan partiyalar fraksiyalarining 
konseptual pozitsiyalari xalqimiz uchun 
“yopiq” mavzu emas. 

Xoʻsh, yalpi majlisning toʻgʻridan- toʻgʻri 
efirga uzatilishi xalqimizga, saylovchilarga 
nima beradi? 

Birinchidan, saylovchi oʻzi saylagan 
deputat nutqini tinglashi, muhokamalar-
dagi nuqtayi nazari orqali aholi manfaati-
ni qanchalik himoya qila olishini  kuzatish 
imkoniyatiga ega boʻladi. Ayniqsa, asosiy 
moliyaviy hujjat boʻlgan Davlat byudjetini 
koʻrib chiqish, uning ijrosini nazorat qilish-
ga qaratilgan yigʻilishlarda yoki ijro hokim-
iyatining masʼulidan oʻz sohasida amalga 
oshirilayotgan ishlar yuzasidan hisobot 
soʻraladigan “Hukumat soati”da deputat 
koʻtarib chiqqan masalalar, savol va tak-
liflar saylovchilarni befarq qoldirmasligi 
aniq.

Ikkinchidan, jamiyat muayyan qismi-
ning siyosiy irodasini roʻyobga chiqarishga 
intiladigan siyosiy partiyalardan saylangan 
deputatlar munozaralar jarayonida oʻz 
elektoratiga bergan “vaʼda”larida, pozitsi-
yasida qatʼiy tura olishini koʻrish imkonini 
beradi.

Uchinchidan, toʻgʻridan-toʻgʻri efirlar 
 depu tatlarning ham saylovchilar oldi-
dagi masʼuliyatini oshiradi. Deputatlar say-
lovchilarning kuzatib turganini, uning faoliyati-
ga halqning oʻzi baho berishini hisobga olib, 
har bir fikri, nuqtayi nazarini bildirishda, qa-
rorlar qabul qilishda “yetti oʻlchab, bir ke sish” 
tamoyili asosida ish yuritishi kerak boʻladi. 

Toʻrtinchidan, yalpi majlislarning real 
vaqt rejimida yoritilishi deputat va say-
lovchilar oʻrtasidagi qayta aloqaning yana-
da jonlanishiga sabab boʻladi. Qonunchilik 
palatasida oʻtkazilayotgan yalpi majlislar 
Palataning rasmiy veb-sayti orqali uza-
tilishidan tashqari, saytda kun tartibidagi 
masala boʻyicha asosli taklif va tavsiyalar-
ni yozib qoldirish imkoniyati yaratilgan. 

Toʻgʻri, parlamentning keng koʻlamli faoli-
yatini birgina yalpi majlisni toʻgʻridan-toʻgʻri 
efirga uzatish orqali toʻliq koʻrsatib berib 
boʻlmaydi. Shu bois, Qonunchilik palatasi-
dagi Parlament axborot markazi vaqti-vaqti 
bilan soha mutaxassislari, ekspertlar bilan 
hamkorlikda Palata faoliyatini yangicha 
yondashuv va uslublarda yoritish, axborot 
maydonidagi ishtirokimizni xalqaro tajriba 
asosida boyitish, maʼlumotlarni keng audi-
toriyaga tushunarli, xalqchil tarzda yetkazish 
ishlarini jadallashtirish masalalarini muhoka-
ma qilib turadi. Xususan, aholi vaqtini tejash 
maqsadida palata majlislari kun tartibidagi 
masalalarning mazmun-mohiya tini, xalqona 
aytganda, “qaymogʻi”ni toʻgʻri tushuntirish va 
sharhlash salohiyatiga ega, media makon-
da keskin raqobatga dosh bera oladigan, 
faol fuqarolik pozitsiyasiga ega professional 
kadrlarni yetishtirish masalasi dolzarbligicha 
qolmoqda. Jurnalistlarni tayyorlash va qayta 
tayyorlashga ixtisoslashtirilgan taʼlim muas-
sasalarida “Parlament jurnalistikasi” yoʻna-
lishini tashkil etish oldimizda turgan eng 
muhim vazifadir. 

Bundan tashqari, Qonunchilik palatasi-
dagi siyosiy partiyalar fraksiyalari, qoʻmi-
talar va komissiyalar yigʻilishlarini hamda 
deputatlarning hududlarda saylovchilar 
bilan uchrashuvlarini toʻgʻridan-toʻgʻri efir-
ga uzatish amaliyoti bosqichma-bosqich 
yoʻlga qoʻyiladi. 

Muxtasar aytganda, strategiyada bel-
gilangan maqsad va vazifalar parlament 
vakillariga saylovchilar bilan muloqot 
oʻrnatish borasidagi masʼuliya tini yana-
da kuchaytirishi bilan birga ochiqlik va 
shaffoflikni taʼminlash boʻyicha boshla-
gan ishlarimiz ortga qaytmas tus olganini 
kafolatlaydi. Zotan, bugun deputatlik kor-
pusi oʻz faoliyatini ochiq va shaffof yuritsa, 
odamlarni oʻz ortidan ergashtirib, ezgu 
maqsadlar sari boshlashga qodir boʻlgan 
katta bir kuchga aylana oladi.

OCHIQLIK VA SHAFFOFLIK — 
DEMOKRATIYA MEZONI

Odiljon TOJIYEV,
Oliy Majlis Qonunchilik 
palatasi Spikeri o‘rinbosari

ni faollashtirish, tadbirkorlarni sud-huquq 
tizimida qoʻllab-quvvatlash, aholiga qulay 
inf ratuzilma yaratish borasidagi chora- 
tadbirlar koʻlamini yanada kengaytirish 
kabi maqsadlar oʻrin olgan.

Biz bugun hayotda tez-tez uchrab tura-
digan bitta masaladagi oʻzgarishga, yaʼni 
mol-mulkdan foydalanish bilan bogʻliq 
bitimlarni (mulk huquqini bosh qa shaxsga 
oʻtkazishdan tashqari) elektron raqamli 
imzodan foydalanib, videokonferensaloqa 
orqali rasmiylashtirish tartibi yoʻlga qoʻyi-
layotgani afzalligi haqida fikr yuritmoq-
chimiz.

2024-yil 1-martdan boshlab notarial 
idoraga kelmasdan, shu jumladan, chet 

eldan turib ham mol-mulkdan  foydalanish 
bilan bogʻliq bitimlarni rasmiylashtirish 
mumkin boʻladi. Bu juda katta oʻzgarish. 

Fikrimizni dalillash uchun ayrim hayo-
tiy misollar keltiramiz.

Bir tanishimizning otasi vafot etgach, 
mol-mulk olti farzand oʻrtasida taqsimla-
nish kerak boʻldi. Oʻrtada bitta avtomobil 
ham bor edi. Shu mulkni farzandlarning 
bittasiga oʻtkazish uchun qolgan meros-
xoʻrlar notarial tartibda undan voz ke-
chishi kerak. Farzandlardan biri AQSHda 
ishlardi. Bitta imzo uchun Oʻzbekistonga 
kelib-ketdi. 

Yoki yana bir misol. Aytaylik, siz Ger-
maniyadasiz, Toshkentdagi  uyingizni 

ijaraga bermoqchisiz. Buning uchun ija-
ra shartnomasi tuzish kerak. Demak, 
uy egasining shaxsan oʻzi pasport bilan 

tegishli idoraga borishi shart. Xullas, 
Germaniyadan turib uyingizni ijaraga 
berolmaysiz.  Xuddi shunga oʻxshab avto-

mobilni bosh qa kimdir boshqarishi uchun 
ishonchnoma berish ham mulk egasining 
shaxsan ishtiroki bilan amalga oshiriladi.

“Oʻzbekiston — 2030”ga koʻra esa, 
ke yingi yil 1-martdan kuchga kiradigan 
yangi tartibga koʻra, siz dunyoning qaysi 
mamlakatida boʻlsangiz ham misollarda 
keltirilgan amaliyotni masofadan turib ba-
jarsangiz boʻladi. 

Bu, birinchidan, fuqarolarning vaqti va 
naqdini tejaydi, ikkinchidan, ish unumdor-
ligini oshiradi, uchinchidan, mol-mulkka 
boʻlgan boshqaruv huquqini qulaylashti-
radi. Va yana bir muhim jihat borki, bu 
mamlakatning tashqi siyosatdagi imijini 
oshiradi. Davlatning jozibadorligi ortadi.

Mana shu bitta oʻzgarishning oʻziyoq 
Oʻzbekistonda “Xalq xizmatidagi dav-
lat” tamoyili hayotda aks etayotganidan 
 dalolat beradi.

DUNYONING QAYSI MAMLAKATIDA BO‘LSANGIZ 
HAM MULKINGIZNI BOSHQARA OLASIZ

Kuni kecha qabul qilingan “Oʻzbekiston — 2030” strategiyasining 
asosiy yoʻnalishlaridan biri qonun ustuvorligini taʼminlash, xalq 
xizmatidagi davlat boshqaruvini tashkil etish, deb belgilandi.

Nargiza ASHUROVA, 
yuridik fanlar doktori

TOʻgʻrIDan-TOʻgʻrI EfIrlar palaTa faOlIyaTInI, anIqrOgʻI, 
DEpUTaTlar, sIyOsIy parTIyalar fraKsIyasInIng U yOKI 
BU qOnUn lOyIhasI yUzasIDan pOzITsIyasInI XalqIMIzga 
JOnlI TarzDa yETKazIshga XIzMaT qIlMOqDa. EnDIlIKDa 
JaMOaTchIlIK KUTaDIgan qIzgʻIn MUnOzaralar, 
DEpUTaTlarnIng OʻTKIr savOllarI, sOgʻlOM raqOBaT 
MUhITIDagI TOrTIshUvlar, U yOKI BU qOnUn lOyIhasI 
yUzasIDan parTIyalar fraKsIyalarInIng KOnsEpTUal 
pOzITsIyalarI XalqIMIz UchUn “yOpIq” MavzU EMas. 

aynI payTDa qayD 
ETIsh KEraK, sOʻz 
ErKInlIgI, aXBOrOT 
OlIsh va TarqaTIsh 
ErKInlIgInI BIrgIna 
JUrnalIsT yOKI 
TahrIrIyaTnIng 
haraKaTI BIlan 
TaʼMInlashnIng 
IMKOnI yOʻq. 
qachOnKI DavlaT 
TashKIlOTI yOKI 
IDOrasI OchIq 
BOʻlsa, zarUr 
aXBOrOTlarnI Oʻz 
vaqTIDa TaqDIM ETa 
Olsa, JUrnalIsT OʻzInI 
va KEng aUDITOrIyanI 
qIzIqTIrgan MavzUDa 
sIfaTlI, qIzIqarlI 
MEDIa MahsUlOT 
TayyOrlay OlaDI.

Boshlanishi 1-betda

32023-yil 13-sentabr, 186-sonYANGI O‘ZBEKISTON Davr nafasi



Tahlil

TaraqqiYoT MEzonlari

Samarqand viloyatida ayni kunda 11 ta 
paxta-toʻqimachilik, 21 ta gʻallachilik, 15 
ta meva-sabzavotchilik klasteri mavjud. 
Ular xomashyo yetishtirish, qayta ishlab, 
tayyor mahsulot tayyorlash yoʻlida uzviylik-
ni taʼminlash, sifat va narx jihatdan raqo-
batbardoshlikni oshirish orqali yuqori sa-
maradorlikka va daromadini koʻpaytirishga 
erishmoqda. 

Ishlab chiqarish klasterlari faoliya tida 
ham ana shunga intilish asosiy maqsad 
boʻlib, ular iqtisodiyotning turdosh yoki 
bir-biriga bogʻliq sohalarida fao liyat yuritadi-
gan, geografik jihatdan bir-biriga yaqin boʻl-
gan korxonalar guruhidir. Klaster tarkibidagi 
korxonalarning texnologik jihatdan oʻzaro 
bogʻliqligi muhim ahamiyatga ega.

Yangi Oʻzbekiston iqtisodiy siyosatining 

Umuman, 2030-yilgacha chorvani 
saqlash uchun kompyuterlashtirilgan das-
turlardan foydalanuvchi chorvachilik xoʻja-
liklari soni 25 foizdan 75 foizga yetkazilishi, 
xalqaro tajriba asosida chorva hayvonlarini 
toʻliq identifikatsiyalashning milliy tizimi joriy 
qilinishi rejalashtirilayotgani esa tarmoq 
yanada zamonaviylashishidan dalolat be-
radi.

2023-yil 24-avgustda “Chorvachilikda 
identifikatsiya qilish tizimi va naslchilik so-
hasini takomillashtirishga oid qoʻshimcha 
chora-tadbirlar toʻgʻrisida”gi Prezident qa-
rori qabul qilindiki, bu ham tarmoq rivojiga 
xizmat qiladi. 

Oziq-ovqat xavfsizligi kelajakda 
odamlarning munosib turmush kechirishini 
taʼminlashda muhim ahamiyat kasb etadi. 
Shu bois, soʻnggi paytlarda ushbu dolzarb 
masalaga katta eʼtibor qaratilyapti. Yaqin-
da Samarqand shahrida ayni shu mavzu-
da boʻlib oʻtgan xalqaro konferensiya ham 
buning yaqqol tasdigʻidir. Binobarin, unda 
qishloq xoʻjaligi mahsulotlari yetishtirish 
va oziq-ovqat xavfsizligi boʻyicha qilingan 
ishlar sarhisob qilinishi barobarida, tizimda-
gi kamchilik hamda muammolarga global 
yondashuv asosida yechim topish yoʻllari 
izlandi. 

Oxirgi yillarda mamlakatimizda ush-
bu yoʻnalishdagi ishlarga alohida eʼtibor 

mahsuli boʻlgan  korxonalardan biri — Sa-
marqand shahridagi “Azia metall prof” 
masʼuliyati cheklangan  jamiyat shaklidagi 
Oʻzbekiston — Xitoy qoʻshma korxonasi 
ishlab chiqarish klas teri faoliyatida ham 
mazkur jihatlar asosiy oʻrin tutadi.

Korxona 2007-yilda Samarqand tumani-
da tashkil etilgan. Bozorda yuqori talabga 
ega boʻlgan metall quvur va profillar ishlab 
chiqarish bilan faoliyat boshlagan. Qisqa 
davr mobaynida import oʻrnini bosadigan 
ushbu mahsulotlarning sifati xorijnikidan 
qolishmasligi va narxi raqobatbardoshligi 
sababli talabgir boʻldi, ishlab chiqarish haj-
mi orta bordi.

Ishlab chiqarishni kengaytirish maqsa-
dida xitoylik investorlar bilan hamkorlikda 
“Urgut” erkin iqtisodiy zonasining “Xishrav-2” 
hududida yangi loyihani amalga oshirishga 
kirishildi. Bu yer ilgari chiqindilar tashlanadi-
gan maydon boʻlgan. Tadbirkorlar dastlab 
2019-yilda metall quvur va profillar ishlab 
chiqarish sexini barpo etdi. Chunki import 
oʻrnini bosadigan metall mahsulotlari orasi-
da ularga talab katta edi. 

Oʻtgan yil boshida quvvati 120 ming ton-
na  ruxlangan va polimerlangan mahsulot-
lar ishlab chiqarish loyihasi ishga tushirildi. 
Korxonada yirik, yuqori texnologiyali sovuq 
prokat usuli asosida oʻramli metall listlar 
0,16 dan 2 millimetr qalinlikkacha ingich-
kalashtiriladi. Himoya qatlami maxsus tex-
nologik jarayon asosida rux bilan qoplana-
di, har xil muhitda zanglashdan himoyalash 
uchun turli ranglarda polimerlanadi.  

Korxonani taʼsis etgan “Turon building 
materials” masʼuliyati cheklangan jamiyati 
oldin xorijdan keltirilgan metall listlarni ish-
latgan holda, sendvich panellar tayyorlab 
kelgan boʻlsa, endilikda ruxlangan va po-
limerlangan ana shu turdagi mahsulotlarni 
ishlab chiqarishga oʻtdi. Buyurtma asosida 
yetkazib beriladigan poʻkak, mineral paxta 
yoki bazalt tolasiga qoplangan panellarga 
ham talab ortib boryapti. 

Mahsulotlarning import xomashyoga 

bogʻliqligini kamaytirish, sifatini oshirish 
va barqaror ishlashni taʼminlash maqsadi-
da endilikda metall shtripslar ham tayyor-
lanyapti. Natijada 2022-yilda issiq oʻramali 
metall list lar ishlab chiqarish imkoniyati 
yuzaga keldi. Bu mahsulot nafaqat oʻz ehti-
yojlari, balki turdosh korxonalar uchun ham 
import oʻrnini bosadigan xomashyo boʻlib 
xizmat qilyapti.

Korxonada qayta ishlash jarayonida ho-
sil boʻladigan chiqitlardan ham keng foyda-
laniladi. Qurilishda metall simlar, setka va 
xoʻjalik ashyolari ham arzon, ham xaridor-
gir, daromadli. Agar chiqit metall shaklida 
sotilsa, tonnasi 2 million soʻm, u mahsulot 
sifatida 8 million soʻmga teng boʻladi. 

 Shu tariqa oʻziga xos ishlab chiqarish 
klasteri vujudga keldi. 2018-2022-yillarda 
xitoylik hamkorlar bilan birgalikda umumiy 
qiymati 110 million dollarlik loyihalar amal-
ga oshirildi. Bu mablagʻning 33 million dol-
lari toʻgʻridan-toʻgʻri xorijiy investitsiyadir.

Mahsulotlar import oʻrnini bosishi va 
eksportbopligi bilan ahamiyatli. Xususan, 

 qaratib kelinmoqda. Xususan, davlatimiz 
rahbarining 2019-yil 28-martdagi farmoni 
hamda qarorlari bilan qoʻmitamiz butun-
lay yangidan tashkil etildi. Yaʼni bunga-
cha qoʻmita faqat veterinariya ishlari bilan 
shugʻullangan boʻlsa, ushbu hujjatlar bilan 
chorvachilik va naslchilik ishlari, chor-
vachilikning boshqa yondosh tarmoqlarini 
rivoj lantirish masalalari va vazifalari ham 
qoʻmita zimmasiga yuklandi. 

2023-yil 24-avgustda qabul qilingan qa-
ror chorvachilik mahsulotlari ishlab chiqa-
rish hajmini yanada oshirish choralarini 
koʻrish, buning uchun chorvachilik bilan 
shugʻullanuv chi tadbirkorlik subyektlariga 
qulay sharoit yaratish hamda naslchilikni 
tubdan rivojlantirishda yangicha yondashuv-
larni tatbiq qilish maqsadlariga qaratilgan.   

Unda qayd etilgan chorvani identifikat-
siya qilish tizimi koʻpchilik uchun yangilik 
hisoblanadi. Bu borada 2017-yilda tajriba 
tariqasida hukumatga taklif bergan edik. 
Ushbu taklif maʼqullangandan soʻng fermer 
xoʻjaliklaridagi chorva mollarini identifikatsi-
ya qilish ishlari yoʻlga qoʻyildi va hozir ham 
davom etmoqda. Hayvonlarni identifikat-
siya qilish xalqaro tajribada mavjud. Bu 
tizim boʻyicha Turkiya, Rossiya, Belarus va 
boshqa davlatlar tajribalari oʻrganildi.

2023-yil 5-iyulda chorvachilik mahsu-
lotlarini yetishtirish va qayta ishlash so-
hasida ilgʻor xorijiy texnologiyalarni faol 
joriy etish, fermer xoʻjaliklari va qishloq 
xoʻjaligi tashkilotlarining moddiy-texnik 
bazasini mustahkamlash, ularning ishlab 

chiqarish salohiyatini yanada oshirish 
va Jahon banki bilan hamkorlikni yana-
da kengaytirish maqsadida Preziden-
timizning qarori qabul qilingandi. Shu qa-
ror doirasida hayvonlarni identifikatsiya 
qilish, roʻyxatga olish va kuzatish tizimini 
joriy etishga 33 million dollar yoʻnaltirili-
shi belgilandi.

Qarorda identifikatsiya qilish boʻyi cha 
yangi markaz tashkil etish va uning vazi-
falari belgilab berildi.  Taʼkidlaganimizdek, 
oʻtgan davr mobaynida fermer xoʻjaliklari-
dagi chorva mollarini identifikatsiya qilish 
boʻyicha yoʻlga qoʻyilgan ishlar koʻlami, 

oʻtgan yili korxona tomonidan 63 million 
dollarlik mahsulot eksport qilingan. Ushbu 
koʻrsatkich joriy yilda yanada yuqori boʻli-
shi kutilmoqda. Ayni paytda korxonada 700 
dan ortiq ishchi-xodim mehnat qilyapti.

Prezidentimiz shu yil 24-avgust kuni Sa-
marqand viloyatiga tashrifi chogʻida mazkur 
tadbirkorlik subyekti faoliyati bilan tanish-
gan, loyihaning toʻrtinchi bosqichi — arma-
tura ishlab chiqarish korxonasining qurilish 
maydonida boʻlgan edi. Bu yerda yiliga 390 
ming tonna armatura quyish quvvati hamda 
150 ta yangi ish oʻrni yaratiladi.

Umuman, 2023-2025-yillarda yana 
beshta loyihani amalga oshirish rejalashtiril-
gan. Ularga 621 million dollar yoʻnaltirilib, 
yiliga 1,7 million tonna metall hamda 10 
million metr kvadrat oyna ishlab chiqarish 
quvvati barpo etiladi. 930 ta yangi ish oʻrni 
ochiladi. Xususan, qiymati 95 million dollar 
boʻlgan elektrotexnika va avtomobilsozlik-
da keng foydalaniladigan maxsus metall 
listlar ishlab chiqarish yoʻlga qoʻyiladi. Bu 
quvvat korxonada mavjud ruxlangan va po-

limerlangan qurilmalarning zamonaviy va 
tejamkor yoʻnalishi boʻlib, Markaziy Osiyo-
da muqobili boʻlmagan  ishlab chiqarishga 
ixtisoslashadi.

Davlatimiz rahbari mahalliylashtirish 
va tannarxni tushirish orqali eksportda 
raqobatbardoshlikni oshirish yuzasidan 
topshiriqlar berdi.  Samarqand viloyatini 
ijtimoiy-iqtisodiy rivojlantirish hamda yil 
yakuniga qadar amalga oshirilishi lozim 
boʻlgan asosiy vazifalar boʻyicha oʻtkazil-
gan yigʻilishda tadbirkorlik, investitsiya, 
sanoat, turizm sohalaridagi imkoniyatlarni 
koʻrsatib oʻtdi.

Keyingi yillarda viloyat sanoati izchil 
rivojlanmoqda. Lekin bu barcha tumanlarga 
xos xususiyat emas. Chunki hudud sanoa-
tining qariyb yarmi Samarqand shahriga 
toʻgʻri keladi. Oʻtgan yetti oyda viloyatda 
600 million dollar toʻgʻridan-toʻgʻri xorijiy in-
vestitsiya oʻzlashtirilgan. Ularning 78 foizi 
Samarqand shahri, Kattaqoʻrgʻon, Past-
dargʻom va  Samarqand tumanlari hissasiga 
toʻgʻri kelgan. 

Yana bir jihat. Biz yuqorida “Urgut” erkin 
iqtisodiy zonasida faoliyat koʻrsatayotgan 
qoʻshma korxonaning qanday qilib sanoat 
klasteriga aylanganini bayon etdik. Holbuki, 
davlatimiz rahbari taʼkidlaganidek, ushbu 
iqtisodiy zonaning 15 ta tumandagi hududi 
va viloyatdagi 106 ta sanoat zonasini in-
fratuzilma bilan taʼminlashning oʻziga shu 
yil ning oʻzida 170 milliard soʻm ajratilgan. 
Lekin ularda 620 gektar yer boʻsh turibdi. 
Infratuzilma muammosini hal etib, ushbu 
maydonlarga tadbirkorlarni jalb etish orqa-
li koʻplab ish oʻrinlari yaratish va kelajakda 
klasterlar paydo boʻlishiga zamin boʻladi.

Tahlillar shuni koʻrsatyaptiki, ishlab 
chiqarish klasterlari elektrotexnika, oziq-
ovqat sanoati kabi xomashyo va butlovchi 
buyumlarni oʻzida mahalliylashtirish imkoni 
boʻlgan sohalarda koʻproq samara beradi. 
Masalan, Urgut tumanidagi “Sam ferre” 
korxonasi gaz plitalari, maishiy va sanoat 
sovitgichlari, muzlatgich, isitgich, chang 

 yutgich kabi elektrotexnika mahsulot-
lari ishlab chiqarishga ixtisoslashgan. Bu 
jarayonda aksariyat butlovchi buyumlarni 
oʻzida ishlab chiqaradi. Sovitgichlarni ish-
lab chiqarishda faqat kompressor va kichik 
motordan tashqari barcha butlovchi buyum-
lar korxona sexlarida tayyorlanadi. Bu esa, 
“Ferre” va “Kleo” savdo belgilari bilan ishlab 
chiqarilayotgan sovitgichlarning sifati va 
narxi boʻyicha ichki hamda tashqi bozorda 
raqobatbardoshligini taʼminlab kelmoqda, 
mahsulotlar barqaror va oʻsib borayotgani 
talabga toʻla javob beradi.

 “Pure Milky” savdo belgisi asosida sut 
mahsulotlarini mamlakatimizning barcha 
hududlariga hamda quritilgan sut va zar-
dobni eksport uchun ishlab chiqarayotgan 
Toyloq tumanidagi “Siyob shavkat orzu” 
fermer xoʻjaligi haqida ham shunday fikrni 
aytish mumkin. Chorvachilik fermer xoʻ-
jaligida sut ishlab chiqarish (omuxta yem 
ham oʻzida ishlab chiqariladi) dan tayyor 
mahsulotgacha oʻzaro bogʻliq ishlab 
chiqarish zanjiri yaratilgan.

Bu kabi klasterlar tajribasidan kelib 
chiqib xulosa qilish mumkinki, ularning 
ishlab chiqarish quvvatlari bir hududda joy-
lashgan, texnologiyalar oʻzaro bogʻliq va 
oʻxshash, xomashyo manbalari yagona, 
mahsulotlar bozori ham bir.

Hududning yagona boʻlishi boshqaruv 
va logistika xarajatlarini kamaytiradi, qaror-
lar qabul qilish tezligini, mutaxassislardan 
foydalanish samaradorligini oshiradi.

Ishlab chiqarish texnologiyasi oʻzaro 
bogʻliq va oʻxshashligi yangi quvvatlarni 
ishga tushirish, ularga kadrlar tayyorlash, 
nostandart holatlarda yechim topishni 
 osonlashtiradi.

Xomashyo manbalarining bir xilligi esa 
xaridorlarda yirik chegirmalar olish imkoni-
ni yaratadi, sifatini kafolatlaydi. Mahsulotlar 
bozorining birligi munosabatlar barqarorli-
gi, ishonchli xaridorlarga yangi mahsulot-
lar turini qisqa muddatlarda katta hajmda 
 sotish imkoniyatini paydo qiladi.

shuning dek, xalqaro tajribalar bunga sa-
bab boʻldi. Misol uchun, Belarusda 4 million 
boshdan ortiq qoramollar mavjud va ularni 
identifikatsiya qilish boʻyicha alohida tashki-
lot shugʻullanadi.

Yurtimizda aholi xonadonlari va fermer 
xoʻjaliklarida qariyb 13,9 million bosh qora-
mol, 23,6 million bosh qoʻy-echki mavjud 
va eng muhimi, chorva mollari soni yil sa-
yin koʻpa yib bormoqda. Shu bois, qoʻmita 
tizimida hayvonlarni identifikatsiya qilish 
boʻyicha alohida markaz faoliyati yoʻlga 
qoʻyildi. 

Yana bir muhim masala, hayvonlar-
ni identifikatsiya qilish birinchi bosqichda 
2023-2024-yillarda chorvachilikka ixtisos-
lashtirilgan 25 ta tumanda amalga oshiriladi 
hamda ushbu tumanlarda bittadan ishlab 
chiqarishdan tayyor mahsulotgacha boʻl-
gan jarayonni qamrab oladigan yirik chor-
vachilik klasterlari tashkil etiladi. Keyingi 
bosqich, yaʼni 2025-2026-yillarda qolgan 
barcha  tumanlarda tashkil etiladi.

Qarorda belgilanganidek, chorvachilik 
klasterlarini tashkil etish uchun, birinchi 

navbatda, Xalqaro taraqqiyot uyushmasi 
hamda Xalqaro tiklanish va taraqqiyot ban-
ki ishtirokida “Chorvachilik sohasini rivojlan-
tirish (2-bosqich)” loyihasi doirasida jalb qi-
lingan resurslar hisobidan 60 million dollar 
miqdorida kreditlar ajratiladi. Shuningdek, 
paxta va gʻalla ekin maydonlarini qisqarti-
rish hisobiga har bir tumanda kamida 100-
150 gektar maydon ozuqabop ekinlar ekish 
uchun beriladi.

Samaradorlik masalasiga toʻxtaladi-
gan boʻlsak, chorvachilik klasterida butun 
ishlab chiqarish va mahsulotni realizat-
siya qilish zanjiri toʻliq yoʻlga qoʻyiladi. 
Bunda goʻsht va sut mahsulotlari yetish-
tirish, aholidan yigʻib olish, qayta ishlash 
va tayyor mahsulot shaklida realizatsiya 
qilish ishlari tashkil etiladi. Tayyor ozuqa 
yem mahsulotlarini ishlab chiqarish va 
ularni aholiga qulay hududlarda sotish 
hamda aholi xonadonlariga mahsuldor 
naslli mollarni yetkazib berish, chorva 
mollarini soʻyish qushxonalari, teri qabul 
qilish va uni qayta ishlash quvvatlarini 
ishga tushirish jarayonlari qamrab olinadi.

Hozirda “Oʻznaslchilik” davlat korxo-
nasida 12 turdagi 100 boshga yaqin zot-
dor buqalar boqilmoqda. Mazkur qaror 
bilan korxona negizida Naslchilik ilmiy 
ishlab chiqarish markazi fao liyati yoʻlga 
qoʻyildi. Uning vazifasi esa chorva mol-
lari zotini yaxshilash va mahsuldorligini 
oshirishda naslchilik ishlarini toʻgʻri tash-
kil etishdir. Sababi, mahalliy zotli mollar 
bilan yuqori mahsuldor naslli mollarning 
oʻrtasida ancha farq bor.

Markazga butunlay yangi vazifalar yuk-
landi. Bunda kadrlar malakasini oshirish, 
xalqaro tajribani oʻrganish hamda inno-
vatsion loyihalarni amalga oshirish muhim 
sanaladi.

Hozirda mazkur korxona Markaziy 
Osiyo da yetakchi nufuzga ega tashkilot 
hisoblanadi. Naslchilik sohasida Rossiya, 
Belarus, Argentina, Turkiya, Vengriya, Ger-
maniya, Koreya, Qozogʻiston,  Qirgʻizis ton 

va Tojikiston davlatlari bilan yaqin hamkorlik 
aloqalari oʻrnatilgan.

Argentina, Germaniya va Belarusdan 
qoramollar embrionini “in vitro” laboratori-
ya usulida koʻpaytirish tajribasi doirasida 
hamkorlik loyihalari bosh langan. Qoramol-
larga embrionlarni koʻchirib oʻtkazish sunʼiy 
urugʻlantirishdan butunlay farq qiladi va eng 
muhimi, sof zotli yuqori mahsuldor buzoq 
olinadi. 

Naslchilik ilmiy ishlab chiqarish markazi 
butunlay yangidan qayta quriladi. Buning 
uchun 50 milliard soʻmgacha mablagʻni 
ajratishga ruxsat olindi. Eng zamonaviy va 
yuqori sifat darajasiga ega laboratoriyalar 
tashkil etiladi. Oliy taʼlim muassasalarining 
talabalari amaliy mashgʻulotlar oʻtashga 
jalb qilinadi.

Chorva boqish oson emas. Chorvachilik 
bilan shugʻullanuvchi tadbirkorlarga dav-
lat koʻmagi juda kerak. Xorij taj ribasi ham 
buni yaqqol tasdiqlaydi. Shu bois, imkon 
qadar sohani davlat tomonidan qoʻllab-quv-
vatlash boʻyicha takliflar ishlab chiqilmoq-
da. Shulardan biri qaror asosida 2023-yil  
1-sentabrdan boshlab 2025-yil 31-dekabrga 
qadar chorvachilik mahsulotlari yetishtiruv-
chi xoʻjaliklarga xorijiy davlatlardan import 
qilingan nasldor qoramolning har bir boshiga  
2 million soʻm hamda nasldor qoʻy va echki-
ning har bir boshiga 400 ming soʻm miqdorida 
subsidiya berish yana qayta joriy etildi.

Buni subsidiya olgan subyektlar juda 
yaxshi biladi. Chetdan bir bosh naslli qora-
mol keltirish katta xarajat. Shuning dek, 
bunday imtiyozlar ularning yanada faol 
boʻlishiga yordam beradi.

Yana bir masala, 2023-yil 1-dekabrdan 
boshlab chorvachilik xoʻjaliklari oʻz ehtiyoji 
uchun import qilgan nasldor qoramollar-
ga hisoblangan qoʻshilgan qiymat soligʻini 
Veterinariya va chorvachilikni rivojlantirish 
qoʻmitasining kafolati asosida 180 kun ichi-
da toʻlab berish tizimi joriy etildi. 

Imkoniyatlardan toʻgʻri va maqsadli foy-
dalanish esa nafaqat tadbirkor yoki chor-
vadorga, balki iqtisodiyotimiz barqarorligi, 
odamlar turmushi yaxshilanishiga ham mu-
nosib hissa qoʻshadi.

CHORVANI IDENTIFIKATSIYA QILISH
daromad va sifatni yaxshilashda muhim tadbir

Oziq-ovqat xavfsizligini taʼminlashda chorvachilikning alohida oʻrni 
bor. shu jihatdan, tarmoqqa zamonaviy yondashuvlar aholini sifatli 
va toʻyimli goʻsht-sut mahsulotlari bilan taʼminlashga xizmat qiladi. 
respublikamizda chorvachilik mahsulotlari ishlab chiqarish hajmi 
2022-yilda 2017-yildagi 64 trillion 896 milliard soʻmdan 167 trillion 
711 milliard soʻmgacha oshib, soʻnggi 6 yilda 2,4 barobar oʻsdi. 
Mana shuning oʻziyoq mamlakatimizda bu borada qilinayotgan 
ishlar yaxshi samara berayotganini koʻrsatmoqda.  

SANOAT KLASTERI
samarqandning
ishlab chiqarishning qaysi sohalarida 

rivojlanishi mumkin?

Bu qarorning qabul qilinishiga qan-
day zarurat bor edi? Oʻtgan 15-20 yil 
davomida birlamchi tizimdagi onalik 
va bolalikni muhofaza qilishga yoʻnalti-
rilgan tuzilmalarning aksariyati qisqar-
tirilgandi. Birlamchi tizimdagi akusher- 
ginekologlar, pediatrlar, bolalar po-
liklinikasi, ayollar maslahatxonasi 
kabi tuzilmalar qisqargan va bar-
cha masʼuliyat oilaviy shifokor-
ga yuklangan. Bu vazifani 
oilaviy shifokor zimmasiga 
yuklash xato boʻlgani 
tajriba davomida aniq 
koʻrindi. Homilador va 
tugʻish yoshidagi ayol-
lar deyarli oʻz holi-
ga tashlab qoʻyildi. 
2017-yildan boshlab 
har bir tumanda peri-
natal skrining xonalari 
tashkil etildi. Ularda 
homiladagi nogironlik 
ehtimolini erta aniqlash 
borasidagi harakatlar 
muhim qadam boʻldi. 
Avvallari perinatal skri-
ning faqatgina 14 ta hudud-
da amalga oshirilgan boʻlsa, 
keyinchalik 209 ta koʻp tarmoqli 
markaziy poliklinikada bunday amaliyot 
yoʻlga qoʻyildi. 

Har bir koʻp tarmoqli markaziy po-
liklinikada ayollar maslahatxonasi, bo-
lalar boʻlimi ochildi. Tibbiy brigadalarda 
avval ikkita patronaj hamshira va bitta 
oilaviy shifokor xizmat qilgan boʻlsa, 
bugungi kunda hamshiralar soni 5 taga 
yetdi. Bunda amaliyot hamshirasi va 
pediat riya hamshirasi lavozimlari, ilgari 
qisqartirib yuborilgan akusher-gine-

Sirdaryo viloyatida 2021-yildan tajriba- 
sinov tariqasida boshlangan ushbu tizim-
ga 2025-yilgacha mamlakat miqyosida 
bosqichma-bosqich oʻtish rejalashtirilgan. 

Xoʻsh, tibbiy sugʻurta nima? Kimlar 
sugʻurtalanadi? Uning xalq uchun qan-
day afzallik jihati bor?  

Joriy qilinayotgan yangi tizimda har bir 
fuqaroning salomatligi davlat hisobidan 
sugʻurtalanmoqda. Yaʼni davlat tibbiy 
sugʻurtasi tizimi aholiga davlat tomonidan 
kafolatlangan paket doirasida bepul tib-
biy xizmatlar koʻrsatishdan iborat. Bunda 
bemorning davolanganlik holati boʻ yicha 
barcha xarajatlar Davlat tibbiy sugʻurtasi 
jamgʻarmasi orqali qoplab beriladi. Maz-
kur tizimda fuqarolar davolanishi uchun 
hech qanday mablagʻ toʻlamaydi, aʼzolik 
badallari yigʻilmaydi, fuqarolarga sugʻurta 
polislari berilmaydi. Davlat tibbiy sugʻur-
tasi tizimi mamlakat boʻyicha joriy etilsa, 
barcha fuqarolarning sogʻligʻi oʻz-oʻzidan 
sugʻurtalangan hisoblanadi. 

Qarorga koʻra, birlamchi tibbiy-
sani tariya yordami muassasalari —  
 BTSYMda oilaviy shifokor, amaliyot va 
patronaj hamshiralari, doyadan iborat 
tibbiyot brigadalari tashkil etilmoqda. Har 
bir tibbiyot muassasasi darajasida dav-
lat tomonidan kafolatlangan bepul tibbiy 
xizmatlar va dori vositalari paketi ishlab 
chiqiladi. 

Oʻzbekistonda doimiy yashovchi chet 
el fuqarolari va fuqaroligi boʻlmagan 
shaxslar ham kafolatlangan paketdan 
bahramand boʻladilar. Kafolatlangan be-
pul tibbiy xizmat tibbiy xodimlar tomoni-
dan klinik protokollarga muvofiq amalga 
oshiriladi.

Bunda oilaviy shifokor har bir muas-
sasa turi boʻyicha tibbiy xizmatlar hajmi 
va klinik protokollarga muvofiq tor soha 
shifokorlariga va zarur hollarda tuman, 
viloyat hamda mamlakat darajasida-

gi shifoxonalarga yoʻllanmalar beradi. 
Ushbu tartibga rioya etilmagan hollarda 
kafolatlangan paketga kiritilmagan tibbiy 
xizmatlar pulli asosda koʻrsatiladi. 

Aholi sogʻligʻini monitoring qilish, 
ularni tibbiyot muassasasiga biriktirish, 
kasallik tarixini yuritish, dori-darmon 
uchun retsept yozish va kafolatlangan 
paketga muvofiq tibbiyot muassasalari-
ga yoʻ naltirish yagona elektron platforma 
orqali amalga oshiriladi. BTSYM tibbiyot 
xodimlarining eng muhim samaradorlik 
koʻrsatkichlari — KPI ishlab chiqilmoq-
da. Shunda bajarilgan ishlar monitoring 
qilinadi va natijalarga qarab qoʻshimcha 
ragʻbatlantirish toʻlovlari toʻlanadi. Kafo-
latlangan paket asosida aholining barcha 
qatlamlariga sifatli va toʻliq tibbiy yordam 
koʻrsatilishini moliyalashtirishga qaratil-
gan davlat tibbiy sugʻurtasi mexanizmlari 
bosqichma-bosqich joriy etiladi.

Tibbiyot brigadalari tibbiy profilaktika 
va patronaj tizimini yoʻlga qoʻyadi, aholi-
ni mavjud xavf omillariga koʻra, xavf gu-
ruhlariga ajratadi. Oʻrta va yuqori xavf 
guruhlariga kiruvchi aholi belgilangan 
muddatlarda tibbiy koʻriklardan oʻtishini 
taʼminlaydi va salomatligini davriy kuza-
tuvga oladi. Tibbiyot  muassasasiga kela 
olmaydigan bemorlarni doimiy kuzatuv-

publika ixtisoslashtirilgan akusherlik 
va ginekologiya ilmiy-amaliy tibbiyot 
markazi, Respublika aholi reproduk-
tiv salomatligi markazi, Ona va bola 
skrining markazi negizida Respublika 
ixtisoslashtirilgan ona va bola salo-
matligi ilmiy-amaliy tibbiyot markazini, 
hududiy perinatal, aholi reproduktiv sa-
lomatligi hamda Ona va bola skrining 
markazlari negizida markazning 14 ta 
hududiy filiali tashkil etiladi. Bu filiallar 
46 ta tumanlararo perinatal markazlar 
orqali har bir tumandagi koʻp tarmoqli 
markaziy poliklinikaning ayollar masla-
hatxonasi bilan uzviy bogʻlanadi. Ayol-
lar maslahatxonasi esa oilaviy shifokor 
boshchiligidagi tibbiy brigada tarkibida 
xizmat qilayotgan doyalar faoliyati orqa-
li har bir homiladorni va fertil yoshdagi 
har bir ayolni nazoratga oladi. Uchta, 
lekin bitta yoʻnalishda tarqoq holda 
faoliyat yuritayotgan muassasa larning 
yagona vertikal tizimga birla shishi ona-
lik va bolalikni muhofazalash, repro-
duktiv salomatlikni mustahkamlash, 
tugʻma nogironlikning oldini olish, sogʻ-
lom oilani shakllantirish va sogʻlom far-
zand tugʻilishidagi harakatlar uzviyligini 
taʼminlaydi. 

Xoʻsh, bu borada qanday muhim 
ishlar qilinadi? Dastlab har bir ayollar 
maslahatxonasida tugʻish yoshidagi 
ayollarning elektron bazasi yaratila-

di. Bu bazada homiladorlar, ayol-
larda eng koʻp uchraydigan 

onkologik kasalliklarni 
aniqlash, har bir marka-

ziy poliklinikada uning 
skriningini oʻtkazish 
boʻyicha tashkil etilgan 
onkonazorat xonalari 
maʼlumotlari kiritila-
di. Elektron baza-
da har bir ayolning 
s a l o m a t l i g i d a g i 
oʻzgarishlar, hom-
ilador boʻlish yoki 
tugʻuruqdan ke yingi 
davrlari maʼlumot-

lari boʻladi.  Elektron 
bazadagi barcha 

maʼlumotlar Respub-
lika ixtisos lashtirilgan ona 

va bola salomatligi markazi 
shtabida koʻrinadi. 
Bu borada shtab tizimi dagi 

faoliyat ham juda muhim ekanini alo-
hida taʼkidlab oʻtmoqchiman. Chun-
ki homilador ayollar salomatligidagi 
oʻzgarishlar baʼzan tezkor, shoshilinch 
harakatni talab etishi mumkin. 

Qarorga koʻra, onalar va bolalar 
salomatligini muhofaza qilishning ta-
komillashtirilgan tibbiy profilaktika va 
patronaj tizimi joriy etiladi. Birlamchi 
tibbiy-sanitariya yordami muassasala-
rida tibbiyot brigadalari oʻzlariga birik-
tirilgan hududlarda homilador ayollarni 
aniqlaydi, ularni hisobga oladi va davriy 
tibbiy koʻrikdan oʻtishini tashkil etadi. 
Tuman (shahar) koʻp tarmoqli marka-
ziy poliklinikalarining ayollar masla-
hatxonasi bilan birgalikda homilador 
ayollar holatini doimiy monitoring qila-
di hamda xavf omillari aniqlanganda 
markazning hududiy filiallariga yubora-
di. Tugʻuruqdan keyingi davrda ona va 
bolaning davriy patronajini olib boradi 
hamda istalmagan homiladorlikning 
oldini olish choralarini koʻradi. Repro-
duktiv yoshdagi aholi va homilador 
ayollar oʻrtasida tibbiy madaniyat, ka-
salliklar profilaktikasi va sogʻlom oilani 
rejalashtirish boʻyicha targʻibot ishlarini 
olib boradi. Markazning Qoraqalpogʻis-
ton Respublikasi, viloyatlar va Toshkent 
shahridagi hududiy filiallari xavf omillari 
aniqlangan ayollarni tibbiy tekshiruv-
dan oʻtkazadi, ularni davolaydi, zarur 
hollarda respublika darajasidagi tibbi-
yot muassasalariga yoʻnaltiradi. Alohi-
da tibbiy koʻrsatmalarga asosan, homi-
ladorlar va chaqaloqlarga markazning 
hududiy filiallarida konsultativ yordam 
beradi, zarur hollarda ularga tibbiy stat-
sionar xizmat koʻrsatadi.

ga oladi hamda uyiga borib tibbiy xizmat 
koʻrsatadi.

Shu oʻrinda Sirdaryo viloyatida taj-
riba-sinov loyihasi doirasida amalga 
oshirilayotgan tibbiyotning yangi mo-
deli — tibbiy sugʻurtaning asosini tashkil 
etadigan tibbiyot brigadalari faoliyatiga 
kengroq toʻxtalib oʻtsak. Viloyatdagi har 
bir tibbiyot brigadasiga ikki ming atrofida 
aholi biriktirilgan. Brigada oʻziga birik-
tirilgan aholi guruhining yagona elektron 
platformasini shakllantirgan. Patronaj 
hamshiralari oʻziga biriktirilgan hududga 
chiqib, aholini tibbiy koʻrikka jalb qiladi, 
ogʻir bemorlar boʻlsa, joyida tibbiy xiz-
mat koʻrsatadi. Mana shu yerda birinchi 
 filtr qoʻyiladi, yaʼni bemorlarning tibbiyot 
muassasasiga yoki 103 xizmatiga muro-
jaati kamayadi. 

Tibbiy koʻrikka kelgan aholi dastlab 
oilaviy poliklinikalarda tashkil etilgan 
shifokor koʻruvi oldi xonalariga murojaat 
qiladi. Ularni amaliyot hamshirasi kutib 
oladi. U mustaqil ravishda mijozlarni 
qabul qiladi. Kelgan mijoz bilan suhbat 
quradi, zarur antropometrik tekshiruvlarni 
amalga oshiradi, skrining va laboratoriya 
tekshiruvlariga yuboradi. Mana shu yer-
da ikkinchi filtr qoʻ yiladi, yaʼni aksariyat 
bemorlarning tibbiy muammosi shu yer-
ning oʻzida hal etiladi. Oilaviy shifokor-
ga kirishga ehtiyoj qolmaydi. Bu bilan 
oilaviy shifokorning ish yuklamasi ancha 
 kamayadi.

Agar mijozning shikoyati jiddiy boʻl-
sa, nazorat taloni toʻldiriladi va oilaviy 
shifokor koʻrigiga yuboriladi. Bu yerda 
har bir mutaxassisdan oʻtayotgan mijoz 
yoʻllanma asosida keyingi mutaxassisga 

joʻnatiladi. Yoʻllanmasi yoʻq bemorlar-
ga kafolatlangan paket doirasida xizmat 
koʻrsatilmaydi. Oilaviy shifokor bemorni 
tibbiy koʻrikdan oʻtkazadi va shikoyatiga 
koʻra, zarur dori-darmon bilan taminlaydi. 
Shu yerda uchinchi filtr qoʻyiladi. Hamma 
bemorni ham tor soha mutaxassislariga 
yoʻllayvermaydi. Agar mijozga tor soha 
koʻrigi zarurati tugʻilsa, yoʻllanma orqa-
li tor soha mutaxassisiga yuboradi. Tor 
soha mutaxassislari ham, oʻz navbatida, 
yoʻllanma asosida bemorni tuman, viloyat 
va respublika shifoxonalariga joʻnatadi. 
Qisqacha aytganda, yoʻllanma bemor-
ning tibbiyot muassasalaridagi harakatini 
taʼminlovchi asosiy vosita hisoblanadi.

Tibbiyot brigadalari sababli bemor 
qachon, qayerga va kimga borib uchra-
shishini oldindan biladi. Mobil aloqa 
orqali bemalol poliklinika bilan bogʻlanib, 
navbatga yozilishi mumkin. Bunda po-
liklinikada ilgari kuzatilgan uzundan-uzoq 
navbatlarning oldi olinib, bemorlarning 
ham vaqti tejaladi.

Tibbiyot brigadalari har ish kunining 
yakunida oʻzaro yigʻilib, sarhisob qiladi 
va ertangi kun uchun reja tuzadi. Bu ja-
rayonda mijozlarga maslahat berish sifati 
oshadi va oilaviy shifokorning ish yukla-
masi kamayishiga erishiladi.

Tibbiy sugʻurtaning fuqarolarimizga 
afzallik jihatlari koʻp. Eng muhimi, bemor 
Davlat tibbiy sugʻurtasi jamgʻarmasi mab-
lagʻlari hisobidan davolanadigan shifoxo-
nani oʻzi mustaqil tanlash huquqiga ega 
boʻladi. Buning uchun esa oʻsha muas-
sasa Davlat tibbiy sugʻurtasi jamgʻarmasi 
bilan shartnomaga ega boʻlishi kerak.

Masalan, Davlat tibbiy sugʻurta-
si jamgʻarmasi Jizzaxda qator tibbiyot 
muassasalari bilan shartnoma imzolab, 
yuzlab bemorlarning davolanish va ope-
ratsiya bilan bogʻliq xarajatlarini davlat 
byudjeti mablagʻlari hisobidan toʻlab 
berdi.  Jumladan, Davlat tibbiy sugʻur-
tasi jamgʻarmasi va Respublika ixtisos-
lashtirilgan kardiologiya ilmiy-amaliy 
tibbiyot markazi Jizzax filiali oʻrtasida  
1 450 000 000 soʻmlik shartnoma imzo-
langan. Bu degani, mana shuncha mab-
lagʻ hisobiga yuzlab bemor bepul davola-
nadi yoki ularda jarrohlik amaliyoti oʻtka-
ziladi. Birgina 2023-yilning oʻtgan oylari 
davomida 50 nafardan ziyod imtiyozli 
bemorning davolanish xarajatlari uchun 
jamgʻarma tomonidan Respublika ixtiso-
slashtirilgan kardiologiya ilmiy-amaliy tib-
biyot markazi Jizzax filiali hisob raqamiga 
667 million soʻm toʻliq oʻtkazib berilgan.

Bundan tashqari, jamgʻarma viloyat 
koʻp tarmoqli tibbiyot markazi, bolalar 
koʻp tarmoqli tibbiyot markazi bilan ham 
shartnoma imzolab, ayni paytda samarali 
hamkorlik qilib  kelyapti.

Nodavlat tibbiyot tashkilotlarining 
ham jamgʻarma bilan shartnoma tuz-
ish imkoniyati boʻlsa-da, afsus ki, hali 
viloyatda birorta xususiy  tibbiyot muas-
sasasi jamgʻarma bilan hamkorlik oʻrnat-

madi. Faqat Jizzax shahridagi “NOVO 
 MEDIKS” MCHJ nodavlat tibbiyot tash-
kiloti jamgʻarma bilan shartnoma imzo-
lash istagini bildirib murojaat qilgan. Ayni 
payt da ushbu murojaat viloyat sogʻliqni 
saqlash boshqarmasi ishchi guruhi to-
monidan oʻrganilmoqda. Ijobiy xulosa 
olingach, bemorlarda xususiy klinikada 
ham bepul davolanish imkoniyati yara-
tiladi. Yaʼni bemorlarning davolanish va 
jarrohlik amaliyoti xarajatlari davlat byud-
jeti mablagʻlari hisobidan Davlat tibbiy 
sugʻurtasi jamgʻarmasidan toʻlab beriladi.

Oʻtgan qisqa vaqtda xalqimiz salo-
matligi yoʻlida salmoqli ishlar qilindi.  
Shu vaqt gacha katta miqdordagi valyu-
ta hisobiga chet elda amalga oshirilgan 
buyrak, jigar koʻchirib oʻtkazish, yurak bi-
lan bogʻliq murakkab jarrohlik amaliyotlari 
ushbu jamgʻarma mablagʻlari hisobidan 
oʻzimizda bepul qilinyapti. 

Davlat tibbiy sugʻurtasi tizimini toʻliq 
ishga tushirish reja asosida bosqichma- 
bosqich amalga oshirilmoqda. Jamgʻar-
maning ilk ishlari sarhisobi ushbu 
tizimning naqadar muhim va zarurligini 
isbotlamoqda. Mazkur tizim toʻliq ishga 
tushishi bilan aholiga koʻrsatilayotgan 
tibbiy xizmat sifati va koʻlami yanada 
 oshadi, kasalliklarni erta aniqlash va 
oldini olish, aholining oʻrtacha umr koʻ-
rish darajasini uzaytirish imkoniyati ken-
gayadi. Bemorlarning qaysi shifokor qa-
buliga kirsam ekan, dorilarni qayerdan 
topsam ekan, degan savollariga oʻrin 
qolmaydi. Eng muhimi, bemor mablagʻ 
sarflamaydi, barcha xarajatlar jamgʻar-
ma mablagʻlari hisobidan qoplanadi. 
Bu esa xalqimizni tibbiyotdan, bugungi 
islohotlardan rozi qilishdagi eng asosiy 
vazifadir.

Elmira BOSITXONOVA,
sog‘liqni saqlash vaziri 
o‘rinbosari

BEPUL DAVOLANISH 
KAFOLATI

prezidentimizning 2020 yil 12 noyabrdagi “sogʻliqni saqlash 
tizimini tashkil etishning yangi modeli va davlat tibbiy sugʻurtasi 
mexanizmlarini sirdaryo viloyatida joriy etish chora-tadbirlari 
toʻgʻrisida”gi qaroriga muvofiq, yurtimizda yangi yoʻnalish — 
Davlat tibbiy sugʻurtasi jamgʻarmasi tashkil etildi.

Ilhom NORBOYEV,
Davlat tibbiy sug‘urtasi 
jamg‘armasining
Jizzax viloyati bo‘yicha bosh 
mutaxassisi

TIBBIyOT BrIgaDalarI saBaBlI BEMOr qachOn, 
qayErga va KIMga BOrIB UchrashIshInI OlDInDan 
BIlaDI. MOBIl alOqa OrqalI BEMalOl pOlIKlInIKa 
BIlan BOgʻlanIB, navBaTga yOzIlIshI MUMKIn. BUnDa 
pOlIKlInIKaDa IlgarI KUzaTIlgan UzUnDan-UzOq 
navBaTlarnIng OlDI OlInIB, BEMOrlarnIng haM 
vaqTI TEJalaDI.

kolog oʻrniga patronaj doya lavozimi 
kiritildi. Xalqaro hamda milliy tajribada 
birlamchi tizimda oliy maʼlumotli aku-
sher-ginekologlar emas, oʻrta maxsus 
maʼlumotli doyalar ham homilador-
likning erta asoratlarini aniqlashda, 
fertil yoshdagi ayollarni sogʻlomlashti-
rish, hisobga olish, qamrab olish, kuza-
tish, monitoring qilishda oʻz vazifasini 
toʻliq bajara olishi tasdiqlandi. Shunga 
asosan, 2022-yilning ikkinchi yarmi va 
2023-yilning boshidan 8,5 mingta pat-
ronaj doya shtati kiritildi. Hozir bu doya-
larimiz oʻqitilmoqda. 

Bugungi kungacha homilador ayol 
bitta holatda tashxis qoʻyilishi uchun 
uchta tashkilotga murojaat qilishga 
maj bur edi. Yaʼni u reproduktiv salomat-
ligi boʻyicha bitta markazga, homiladagi 
tugʻma nogironlik, genetik kasallik larni 
aniqlash uchun skrining markaziga va 
tugʻish jarayoni, qandaydir asoratlar 
boʻladigan boʻlsa, tugʻuruqxonaga alo-
hida murojaat qilishi kerak boʻlgan. Bu 
esa sogʻlom bola tugʻilishi, umuman, 
sogʻlom oila qurishdagi talab larga javob 
bermaydigan tizim edi. 

Birlamchi ambulator tizimda tuman-
dagi tugʻuruq majmualari, perinatal 
markazlar va respublika tugʻuruq muas-
sasalari bilan bogʻliqlik deyarli yoʻq edi. 

Homiladorlar bu borada oʻz holicha va 
baʼzan umuman,  koʻrsatma boʻlma-
gan hollarda respublika sta sionarlariga 
muro jaat etar yoki, aksincha, respublika 
statsionarida davolanishi kerak boʻlgan 
homilador ayollar tumanlarda qolib ke-
tayotgani ham kuzatilayotgandi. Ushbu 
qaror bilan vertikal tizim tashkil qilindi. 
Uning eng muhim boʻgʻinlaridan biri 
2023-yili faoliyat boshlagan 46 ta tuman-
lararo perinatal markazlar boʻldi.

Yangi qaror bilan ana shu zarurat-
larga eʼtibor bergan holda mutlaq yangi 
transformatsion tizim  yaratiladi. Res-

BUgUngI KUngacha hOMIlaDOr ayOl BITTa hOlaTDa 
TashXIs qOʻyIlIshI UchUn UchTa TashKIlOTga MUrOJaaT 
qIlIshga MaJBUr EDI. yaʼnI U rEprODUKTIv salOMaTlIgI 
BOʻyIcha BITTa MarKazga, hOMIlaDagI TUgʻMa 
nOgIrOnlIK, gEnETIK KasallIKlarnI anIqlash UchUn 
sKrInIng MarKazIga va TUgʻIsh JarayOnI, qanDayDIr 
asOraTlar BOʻlaDIgan BOʻlsa, TUgʻUrUqXOnaga alOhIDa 
MUrOJaaT qIlIshI KEraK BOʻlgan. BU Esa sOgʻlOM 
BOla TUgʻIlIshI, UMUMan, sOgʻlOM OIla qUrIshDagI 
TalaBlarga JavOB BErMayDIgan TIzIM EDI. 

SOG‘LOM MILLAT — 
OG‘LOM DAVLAT

Jarayon 52023-yil 13-sentabr, 186-sonYANGI O‘ZBEKISTON

Boshlanishi 1-betda



Luqma

Ez
g

u
 t

a
sh

a
b

b
u

s

KITOB TO‘LA JAVON

— Singlim, bu javondagi kitoblarni sotib 
olsa boʻladimi?

— Albatta, faqat qaysi kitobligini aytsan-
giz, boshqa joydan olib beraman. Bu kitoblar 
javoni bilan sotiladi, kelin-kuyovlar uchun 
moʻljallangan, — dedi.

Kutubxonachi qizning aytishicha, 
 Xorazmda ota-onalar kelin-kuyovlar-
ga shunday kitoblar toʻla kitob javonlari 
hadya qilishi urfga aylanayotgan ekan. 
Dastlab bu gapga ishonmadim, biroq 
javonga 2.700.000,  2.900.000, 3.600.000 
soʻm degan narx belgilari ilib qoʻyilgan. 

Oʻzim guvoh boʻldim

Abduxalil MAVRULOV,
tarix fanlari doktori, professor

— Inson kamoloti, dunyoqarashi kengayishi-
da, tafakkuri taraqqiyotida kitobning oʻrnini hech 
narsa bosa olmaydi.

Xorazm viloyatida yoshlarni kitobxon qilish, 
ularda kitobxonlik madaniyatini oshirish borasi-
da ishlab chiqilgan yangi loyiha, oʻylaymizki, ke-
lajak avlod ravnaqi uchun tashlangan istiqbolli 
qadamdir. 

Joriy yilning iyul oyida Xonqa tumanida xiz mat 
safarida boʻlganimizda, sersoya daraxtlar orasi-
dagi dala shiyponida intellektual oʻyinlarni maroq 
bilan kuzatar ekanmiz, shiyponning bir burchidagi 
oltita kitob javoniga koʻzim tushib qoldi.

“Iye, bu yerda kitob yarmarkasi ham boʻlyap-
timi”, degan savolimga, “Yoʻq, bu gʻolib jamoa-
ning har bir aʼzosiga beriladigan sovgʻa”, deya 
javob berishdi. Buni qarang, yuzlab musobaqa-
lar, tanlovlar guvohi boʻlibman-u, minglab gʻolib 
yoshlarni taqdirlabman-u, hali hech qachon kitob toʻla kitob javoni sovgʻa sifatida berilganiga 
guvoh boʻlmabman! Bu Xorazm viloyatida yoshlarni kitobxonlikka chorlash va ularning kitob 
oʻqishga qiziqishini yanada oshirish yoʻlidagi yangi tashabbus ekan. Chindan ham, insoniyat 
kashf qilgan eng buyuk ixtiro — bu kitob. Bashariyat asrlar osha qanday yutuq va marralarga 
erishgan boʻlsa, albatta, buning zamirida kitob va mutolaa mujassam. 

Xullas, safar chogʻida kitobxonlik madaniyatini yuksaltirish borasidagi saʼy-harakat-
lar  Xorazmning chekka hududlarida ham yangicha ruhda kuchayib borayotganiga guvoh 
boʻldim. Umid qilamizki, bu yangi tashabbus quloch yoyib, mamlakatimizning barcha hudud-
lariga keng tarqaladi.

Minhojiddin MIRZO, 
Respublika Maʼnaviyat va maʼrifat markazi rahbari, senator:

— Kitobsiz uy ruhsiz tanaga oʻxshaydi. Jahonda ijtimoiy-siyo-
siy, iqtisodiy taraqqiyot lokomotivi boʻlgan mamlakatlarda kitobga 
munosabat rivojlanmagan yoki taraqqiyotga endigina qadam 
qoʻyayotgan davlatlardagidan ancha ijobiy. 2022-yilda aholisi kitob 
oʻqishga koʻp vaqt sarflaydigan davlatlar reytingida Hindiston, Tailand, 
Xitoy yetakchilik qilgan. Hindlar bir haftada 10 soatdan koʻp vaqtini 
kitob oʻqishga sarflar ekan. 

Yurtimizda azaldan har bir xonadonning kitob javoni — kichik 
kutubxonasi boʻlgan. Unda har turli kitoblar saqlangan. Chunki 
kitob uyning muhitini oʻzgartiradi, pozitivlik keltiradi. Albatta, 
xonadonida katta kutubxonasi boʻlgan ziyolilarimiz koʻp. Biroq 
ular 36 millionli xalq ichida juda kamchilik. Dunyo boʻyicha har bir 

Bekzod ABDIRIMOV,  
Respublika Maʼnaviyat va maʼrifat 

markazi Xorazm viloyati boʻlimi rahbari: 

— Xorazmdagi har bir xonadonda kitob 
javoni boʻladi! Buning uchun esa turli usul-
lardan foydalanmoqdamiz. Turli tanlov va 
musobaqalar gʻoliblariga, bayram va tanta-
nalarda sovgʻa sifatida kitob toʻla javonlar 
hadya qilinmoqda. Biz bugungacha turli 
tanlovlarda maishiy jihoz, telefon va plan-
shet, hatto televizorlar berdik. Xonadonla-
rimizda ikkitadan koʻp televizor, har kimda 
smartfon bor, endi ularni bu kabi buyumlar 
bilan ajablantirib, quvontirib boʻlmay qoldi. 

Biz kitob oʻqish haqida koʻp va xoʻb ga-
pirdik. Odamlarimiz kitob olmoqda. El orasi-
da yurar ekanmiz, xonadonlarda barcha 
maishiy jihozlar, mebellarning zamonga 
moslashganini, turmush sharoitimiz yaxshi-
langanini kuzatamiz-u, lekin kitob javonlari 
yangilanmagani, eskirib omborxonadan joy 
olgani guvohi boʻlganmiz.

Shuning uchun kitobxonlik targʻiboti 
yoʻli da yangi usul — xonadonlarimizni yangi 
kitob javonlari bilan boyitish borasida bosh 
qotira boshladik. Avvalambor, viloyat dara-
jasidagi rahbarlar bilan tanlovlar gʻoliblari-
ga kitob toʻldirilgan ixcham javonlar sovgʻa 
qilishga kelishib oldik. Ikkinchi yoʻnalishda 
mahallalar kayvonilari bilan yangi turmush 
qurayotgan yoshlarga  ona-onalari, yaqin-
lari tomonidan toʻy sovgʻasi sifatida shun-
day moʻjaz javonlar sovgʻa qilish borasida 
maslahatlashdik. Ularning oʻzlari shunday 
xayrli tashabbusni boshlab bergani bizni 
xursand qildi.

Axir farzandlarimizga toʻy qilsak, bir 
lahzalik avtokarvoniga 10-20 million  soʻm-
ni, “Love story”siga 5-10 million soʻm, yana 
qandaydir amallarga mablagʻimizni aya-
maymiz-u, ularning maʼrifati, zehni uchun 
ikki millionni qimmat koʻrmasak kerak? Xo-
razmliklar ilgari surgan bu ibratli tashab-
bus bugun urfga kirib, ertaga zamonaviy 
urf- odatga aylansa, nur ustiga nur boʻlar 
edi. Bu qadriyat kun kelib yoshlarimizga 
qoldirilgan eng katta va eng nodir  xazina 
boʻlardi. Buning uchun nafaqat barcha zi-
yolilar, xalqimizning eʼtiborida boʻlgan rah-
barlar, mashhur zamondoshlarimiz ham 
maʼnan masʼuldir. Avvalo, bu tashabbusni 
labbay deb qoʻllab-quvvatlashimiz, farzan-
dlarimiz toʻylarida qimmatbaho  mebellar, 

tilla taqinchoqlar, oʻtkinchi hoyu havasga 
berilmay, kitob toʻla javonlar sovgʻa qi-
lishni boshlashimiz, oʻrnak boʻlishimiz 
kerak! Shundagina bu tashabbus umum-
milliy harakatga aylanadi. Yaqin 3-4 yil 
ichida nafaqat Xorazmdagi, balki butun 

 Oʻzbekistondagi barcha xonadonlar kitob 
javoniga ega boʻladi. Yangi chaqaloqlar ki-
toblar taratayotgan maʼrifat hididan nafas 
olib ulgʻayadi. Aynan shu avlod Uchinchi 
Renessansni barpo qiladi. Zotan, kitob 
millatning qanotidir!

odamga 15 ta kitob toʻgʻri kelishi taxmin qilinayotgan bir vaqtda 
Buyuk Britaniyada bu raqam 150 tani tashkil etar ekan. 

Respublika Maʼnaviyat va maʼrifat markazi, uning hududiy 
boʻlimlari hamda hamkor tashkilotlar tomonidan “Farzandimga kitob 
sovgʻa qilaman”, “Qadrdon maktabimga sovgʻam”, “Birinchi kitob 
javonim”, “Maʼrifatli kelajak”, “Bobom, buvim va men kitobxon” singari 
aksiyalar oʻtkazish, turli tanlovlarda kitob toʻplamlarini sovgʻa sifatida 
taqdim etish orqali aholida kitob va kitobxonlikka ishtiyoq va mehrni 
kuchaytirishga harakat qilinmoqda. Bu tashabbuslar kitobxonlikni 
targʻib qilishning bir yoʻnalishi deb hisoblasak, hali oldimizda 
qiladigan ishlarimiz nihoyatda koʻp. Zero, Gruziyada kelinning 
sepiga Shota Rustavelining “Yoʻlbars terisini yopingan pahlavon” 
kitobi, albatta, qoʻshilar, qaysiki oilada bu unutilsa, malomat qilinar 
ekan. Kitobsevarlikning qad riyatga aylanishi singari bunday 
tashabbuslar, jumladan, Xorazm viloyatida ota-onalar farzandlariga, 
yosh oilalarga, kelin-kuyovlarga kitob va kitob javonlari tuhfa qilishi 
singari anʼanalarning yuzaga kelayotgani bizni quvontiradi.

Vaholanki, javon  unchalik qimmat emas, 
kitoblar ham. Mana, boʻlar ekan-ku? Bir 
ishonib, bir ishonmay yana kitoblarni 
koʻzdan kechirishda davom etdik. Bila-
sizmi, agar shu yangi anʼanani  yurtimiz 
boʻylab amalga oshirsak, juda savobli, 
xayrli va maʼrifatli ish boʻlar edi.

Jamila opaning soʻzlarini tinglar ekan-
miz,“Kitobsaodattopishuchunoʻqilmaydi,
kitoboʻqishningoʻzisaodat”,deganhikmat
xayolimizdanoʻtdi.Xorazmviloyatidaamal-
gaoshirilayotganbuyangitashabbuskeng
quloch yoysa, nafaqat yangi oila qurayot-
ganyoshlar,balkiharbirxonadonmaʼrifat
ziyosibilanyanadamunavvarboʻladi.

Kitobsiz uy ruhsiz tanaga oʻxshaydi

Eng katta va eng nodir xazina

4278 kishi yashaydigan mazkur ma-
halla raisi Fozil Umarovning boshi qotgan. 
Nimaga deysizmi? Chunki bu masa lada 
hamma mutasaddi tashkilotlarga bir-
ma-bir yozma va ogʻzaki murojaat qilib 
chiqqan.

— Mahallamiz odamlari oldida noqu-
lay vaziyatda qolgandekman. Chunki ular 
har doim shu joyni tozalash, chala binoni 
bitkazish, mahallaga yaroqli nimadir qu-
rish kerakligini, badboʻy hidga chidab boʻl-
mayotganini takror va takror  aytishadi, 
— deydi u. — Baʼzan oʻzimni gunohkor-
day sezaman. Mahallaga rais boʻlib ish 
boshlaganimdan buyon shu joy masala-
sida chopaman. Tumanimiz hokimi ham, 
prokurori ham bir necha bor kelib ketdi. 
Joyni olgan tadbirkor bilan necha bor 
uchrashdik, gaplashdik. U kadastr hujjat-
larini bitkaza olmay yugurib yuribdi...

Mahalla raisining qimtinib, xijolatomuz 
aytgan gaplarini eshitar ekanmiz, uning 
ahvolini bir zum tasavvur etganday boʻl-
dik:

 “E, rais, insofingiz bormi, qachongacha 
bu chiqindixonaning hidiga chidaymiz? 
Kunduzi-ku bir amallarmiz, lekin kecha-
si bilan tarqalgan noxush hiddan nafas 
ololmayapmiz-ku! Shuncha joy bekor 
yotaveradimi? Nimadir qurilsa, mahalla-
ga, farzandlarimizga foyda-ku? Bu ma sala 
hal boʻlishini kutib, necha yillardan beri 
qiynalamiz”, degan savollarga baʼzan rais 
javob bera olmay, tilini tishlab qolarkan. 

Abgor joyni koʻrib, yon-atrofga nazar 
solar ekanmiz, koʻnglimizdan nimadir  
chirt etib uzilganday boʻldi. Nahotki, shu 
qadar befarq va beeʼtibor boʻlib qolgan 
boʻlsak?!

Shu yerda bino qurilishi tarixiga ozgi-
na nazar tashlab oʻtsak. Oʻtgan asrning 
saksoninchi yillari oʻrtalarida, yaʼni shoʻro-
lar davrida mahallada bogʻcha qurilishi 
boshlab yuborilgan. Boshlangan-u, qan-
daydir sabab bilan qurilish toʻxtab qolgan. 
Oradan shuncha yillar oʻtgan, chiqindi-
xonaga aylangan joy esa mutasaddilar 
 eʼtiboridan chetda qolib kelavergan. 

Yillar davomida tuman, viloyat mu-
tasaddilari nega bu mahallaga, mahalla 
ahli eʼtirozlariga eʼtibor qilmagan? Aslida, 
oʻsha yerda yashovchilar turli idora va 
tashkilotlarga muntazam shikoyat qilib 
kelgan-ku. Nahotki, salkam qirq yil davo-
mida muammo yechimini yechadigan bit-
ta mard rahbar topilmadi?

Qurilish boshlanganda tugʻilgan cha-
qaloq bugun 40 yoshni qarshilab, mahal-
lasi obod boʻlishidan umidini  uzgandir. 

Balki badboʻy hidga chiday olmay, 
 mutasaddilarga murojaat qilavergan aholi 
ham alaloqibat hammasiga koʻnikkandir.

Mahalla oqsoqoli Fozil Umarov bilan 
bir necha bor gaplashdik. Oqsoqol, kam-
tar odam ekan, na tuman hokimini, na 
sektor boshliqlarini va na bu yerni obod 
qilaman, nimadir quraman deb yelib, yu-
gurib yurgan tadbirkorni yomonlagisi kel-
maydi. Qanday yomonlasin? Ertaga koʻz 
koʻzga, yuz yuzga tushadi. Lekin mahal-
la raisining taʼkidlashicha, tuman hokimi, 
tuman prokurori va boshqa rahbarlar bu 
joyga bir necha bor kelgan, aholi bilan 
ham, 2004-yilda shu yerni obod qilib, ni-
madir quraman degan tadbirkor bilan ham 
uchrashgan... 

Men bu luqmani bir oy oldin yozmoqchi 
edim. Biroq bayram arafasida biror oʻzga-
rish boʻlar, deya kutdim. Bu orada mahalla 
oqsoqoli bilan bir necha bor bogʻlandim. 
Fozil aka faqat bir gapni takrorlaydi: 

— Xudo xohlasa, qurilish ishlari ya-
qin kunlarda boshlanib qolar. Tadbirkor 

yugurib yuribdi. Kadastrda ozgina ishi 
bitmayotgan ekan-da. Tuman hokimi va 
prokuror ham yaqinda yana kelib ketdi. 
Lekin bilmasam, negadir shu ish siljima-
yapti-da... 

E, rais aka, men-ku sizni tushunib tu-
ribman. Qaysi barmogʻingizni tishlashni 
bilmaysiz. Chunki orada andisha bor. 
Ammo shu joyni deb halovatingiz yoʻqol-
gani haqiqat. Nega baralla “hech kim 
eʼtibor bermayapti, eshitmayapti”, deb 
baqirmaysiz-a? Hech boʻlmasa, gʻuborin-
giz chiqadi-ku. Odamgarchilik va andisha 
deb mahalla ahli qiynalib yashayotganiga 
necha oʻn yillar boʻlyapti. Ular qachonga-
cha shunday yashaydi?   

Hurmatli mutasaddilar. Mahalla ahli-
ning dardini bir eshiting. Ahvolni koʻring. 
Joyni olgan tadbirkorning ishi nega oʻng-
lanmayotganini aniqlang. Balki otang-
ga bor, onangga bor deguvchilar uning 
hujjatlarini oʻlda-joʻlda qilib, ishini bitkaz-
mayotgandir. Bizga buyogʻi qorongʻi. 

Chunki Muhiddin ismli tadbirkor bilan 
uchrasha olmadik. Qoʻngʻiroqlarimizga ham 
javob boʻlmadi. 40 yilda oʻzgarmagan bu 
eski qurilish bir-ikki oyda oʻzgararmidi, de-
gan savolni oʻzimizga berdik-da, javobini 
sizlardan kutib shularni qogʻozga tushirdik. 
Kimdir molini bogʻlab, yana kimdir chiqindisi-
ni toʻkib ketayotgan bu mas kanda qachondir 
oʻzgarish boʻlarmikan oʻzi? 

Gulichehra SATTOROVA,
jurnalist

Soʻnggi soʻz oʻrnida
Shuoʻrindadavlatimizrahbarining“...hammamiz uchun ayni paytda juda muhim 

ahamiyatga ega boʻlgan masala, yaʼni kitobxonlikni keng yoyish va yoshlarimizning 
kitobga boʻlgan muhabbatini, ularning maʼnaviy immunitetini yanada oshirishga 
qaratilgan ishlarimizni yangi bosqichga olib chiqish vazifasi  turibdi”, degan
soʻzlarikitobvakitobxonlikni targʻibetishnechogʻliqmuhim ekaniniyanabirbor teran
anglatgandekboʻladi.

Har bir xonadonni kitob javonli qilish boʻyicha Xorazmda boshlangan ezgu
tashabbus bugun viloyatning barchamahallalarida anʼanaga aylanib bormoqda.Yosh
kelin-kuyovlarga ota-onalari tomonidan taqdim etilayotgan kitob toʻla javonlar  yangi
Oʻzbekistondagiyangioilalarningkitobxonboʻlishigaqoʻshilayotganulkanhissadir.

Gulichehra DURDIYEVA,
 “Yangi Oʻzbekiston” muxbiri

sepga – qurilish

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DOnIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-946.
43555 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Lutfulla Suvonov
Dizayner: Zafar Ro‘ziyev

Boshlanishi 1-betda

SALKAM QIRQ 
YILGA CHO‘ZILGAN

Toshkent viloyati Bekobod tumanining pastki Kerayit 
mahallasida yillar davomida qurilishi chala tashlab 

qoʻyilgan bogʻcha binosi bugungi kunda chiqindixonaga 
aylangan. 38 yil avval qad rostlashi lozim boʻlgan ikki 

qavatli bolalar bogʻchasi binosi hozir nurab, abgor ahvolga 
kelib qolgan. Bu chala binoga birov molini bogʻlab ketsa, 

boshqasi hech ikkilanmay chiqindi toʻkadi.


